
ᑭᒃᓕᓯᓂᐊᕐᓂᕐᒧᑦ ᐱᖁᔭᖅ 
(ᐊᖏᕈᑕᐅᔪᖅ ᑎᓯᐱᕆ 5, 2006) 

 
ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᐅᖃᐅᔾᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐅᑯᓂᖓ: 
 

ᑐᑭᖏᑦ ᐊᑐᓕᕐᑎᑕᐅᓂᖓᓗ 
 
ᓇᓗᓇᐃᑦᑕᐅᓯᒪᓂᖏᑦ  
1. ᐅᕙᓂ ᐱᖁᔭᕐᒥ, 
 
“ᑐᑭᒧᐊᒃᑎᑦᓯᔨ” ᑐᑭᖃᕐᑐᑦᖅ ᑐᑭᒧᐊᒃᑎᑦᓯᔭᖓᓂᒃ ᑭᒃᓕᓯᓂᐊᕐᑏᑦ ᒪᓕᒃᑕᐅᓗᓂ ᑎᑎᕋᕐᓯᒪᓂᖓᑕ 
ᐃᓚᑲᓐᓂᖓᓂ 6(1); (Director) 
 
“ᑐᓴᐅᒪᑲᐃᓂᓕᕆᓂᕐᒧᑦ ᒪᐅᖓᑐᐃᓐᓈᕆᐊᖃᖏᑐᓕᕆᓂᕐᒧᓗ ᑲᒥᓴᓇ” ᑐᑭᖃᕐᑐᖅ 
ᑐᓴᐅᒪᑲᐃᓂᓕᕆᓂᕐᒧᑦ ᒪᐅᖓᑐᐃᓈᕆᐊᖃᖏᑐᓕᕆᓂᕐᒧᓗ ᑲᒥᓴᓐᓇ ᑎᒃᑯᐊᕐᑕᐅᓲᖅ ᒪᓕᒃᓱᒋᑦ 
ᑐᓴᕐᑕᐅᔭᕆᐊᖃᕐᑐᓕᕆᓂᒧᑦ ᓴᐳᑦᔭᐅᓯᒪᓂᖓᓄᑦ ᒪᐅᖓᑐᐃᓐᓇᖅ ᑐᓴᕐᑎᑦᓯᖃᑕᕆᐊᖃᖏᓐᓂᕐᒧᑦ 
ᐱᖁᔭᖓᓂ; (Information and Privacy Commissioner) 
 
“ᓄᓇᕗᒥᐅᑦ” ᑐᑭᖃᕐᑐᖅ ᓄᓇᕗᒥᐅᑦ ᐃᓄᖏᓐᓂ; (Nunavummiut); 
 
“ᓇᖕᒥᓂᕐᒧᑦ ᑐᕌᖓᔪᖅ ᑐᓴᕋᒃᓴᖅ” ᑐᑭᖃᖅᑐᖅ ᓇᖕᒥᓂᕐᒧᑦ ᑐᕌᖓᔪᑦ ᑐᑭᖃᖅᑎᑕᐅᔪᑦ ᐱᖁᔭᕐᒥ 
ᑐᓴᒐᒃᓴᓂᒃ ᑕᑯᔪᓐᓇᕐᓂᕐᒧᑦ ᐊᒻᒪᓗ ᓴᐳᒻᒥᔭᐅᔾᔪᑎᖏᓐᓂᒃ ᐃᒻᒥᒃᑰᖅᑐᑦ ᑲᙳᓇᖅᑐᑦ ᐱᖁᔭᖏᓐᓂ; 
(personal information) 
 
“ᑭᒃᑯᓕᒫᓄᑦ ᐊᑕᓂᖃᕐᑐᖅ ᑎᒥᒋᔭᐅᔪᖅ” ᑐᑭᖃᕐᑐᖅ ᑭᒃᑯᓕᒫᓄᑦ ᑎᒥᒋᔭᐅᔪᖅᒥᒃ ᑖᓐᓇ 
ᐅᖃᐅᑕᐅᓯᒪᔪᖅ ᑯᑭᖓ ᑕᕙᓂ ᑐᓴᒐᒃᓴᓂᒃ ᑕᑯᔪᓐᓇᕐᓂᕐᒧᑦ ᐊᒻᒪᓗ ᓴᐳᒻᒥᔭᐅᔾᔪᑎᖏᓐᓂᒃ 
ᐃᒻᒥᑰᖅᑐᑦ ᑲᓐᑯᓇᖅᑐᑦ ᐱᖁᔭᖓᓐᓂᒃ ᐊᒻᒪᓗ ᐱᖁᔭᕋᓛᑦ ᐊᑖᓂ ᓴᓇᔭᐅᓯᒪᔪᑦ ᑖᑦᓱᒪ ᐱᖁᔭᐅᑉ; 
(public body) 
 
“ᑎᑎᖃᖁᑎᒋᔭᐅᔪᑦ” ᑐᑭᖃᕐᑐᖅ ᑎᑎᖃᖁᑎᒋᔭᐅᔪᓂᒃ ᖃᐅᔨᒋᐊᕐᕕᐅᔪᓐᓇᕐᑐᓂ ᓴᐳᑦᔨᒪᓂᕐᒧᑦᓗ 
ᒪᐅᖓᑐᐃᓐᓈᕆᐊᖃᖏᑦᑐᓄᑦ ᐱᖁᔭᖓᓂ; (record) 
 
“ᑭᐅᒋᐊᕐᑎ” ᑐᑭᖃᕐᐳᖅ ᑭᓇᑐᐃᓐᓇᖅ ᐅᕙᓘᓐᓃᑦ ᑎᒥᐅᔪᖅ ᑎᑎᖃᒥᒃ ᑭᐅᔪᑎᒥᒃᓘᓐᓃᑦ 
ᑐᑭᓯᕋᕐᕕᐅᔪᖅ ᐅᓇ ᒪᓕᒃᓗᒍ ᐱᖁᔭᖅ; (respondent) 
 
“ᑭᒃᓕᓯᓂᐊᕐᑎᒃᑯᑦ ᑲᓇᑕᒥ” ᑖᓐᓇ ᑐᑭᓕᒃ ᑭᒃᓕᓯᓂᐊᕐᓂᕐᒧᑦ ᑎᑎᕋᕐᕈᕕᖓ ᑭᒃᓕᓯᓂᐊᕐᓂᕐᒧᑦ 
ᐱᖁᔭᕐᔪᐊᖓᓂ (ᑲᓇᑕᒥ). (Statistics Canada) 

ᓲᖑᓂᖅᓴᐅᓂᖃᓐᓂᖅ 
2. (1) ᒪᓕᒃᑕᐅᑦᓯᐊᕈᓐᓃᕐᓂᕐᐸᑦ ᐊᑲᐅᖏᓕᐅᕈᑎᖃᕐᑐᖃᓕᕐᓂᕐᐸᑦᓘᓐᓃᑦ ᑖᒃᑯᐊ ᐊᑯᓐᖓᓐᓂ 
ᐱᖁᔭᓂ ᐊᒻᒪ ᑐᓴᒐᒃᓴᓂᒃ ᐱᔪᓐᓇᕐᓂᕐᒧᑦ ᓴᐳᑦᔭᐅᒪᓂᖓᓂᒃᓗ ᒫᓂᕿᑎᓯᔭᕆᐊᖃᖏᓐᓂᕐᒧᑦ 
ᐱᖁᔭᖓᒍᑦ ᐊᑐᐊᒐᖏᑦᓗ ᐊᑐᕐᑕᐅᔪᑦ ᐱᖁᔭᕐᒥ ᐅᕙᓂ, ᐊᑐᐊᒐᖏᓐᓂᒃᓘᓐᓃᑦ ᐅᕙᓂ ᐱᖁᔭᕐᒥ, 
ᐅᓇ ᐱᖁᔭᖅ ᐋᖅᑭᓯᒍᑕᐅᓯᒪᕗᖅ ᒪᓕᒃᑕᐅᑦᓯᐊᕈᓐᓇᐃᕐᓂᕐᐸᑦ ᐊᑲᐅᖏᓕᐅᕈᑎᖃᕐᑐᖃᕐᐸᑦᓘᓐᓃᑦ 
ᒪᓕᒃᑕᐅᔭᕆᐊᖃᕐᑐᒥᒃ. 
 
ᓯᕗᓕᕐᐹᖑᖃᑕᐅᓗᓂ ᐊᓯᖏᓐᓄᑦ ᐱᖁᔭᓄᑦ  

(2) ᐅᓇ ᐱᖁᔭᖅ ᓴᖅᑭᓯᖏᓚᖅ ᖃᓄᑐᐃᓐᓇᖅ ᐊᑦᔨᒌᖏᓕᕐᑕᕐᑐᒥᒃ ᐅᕙᓘᓐᓃᑦ 
ᐊᑲᐅᖏᓕᐅᕈᑕᐅᑐᐃᓐᓇᕆᐊᓕᒃᒥᒃ ᐊᓯᖏᓐᓂᒃ ᐊᐅᓚᑕᐅᓂᐊᕐᑐᓂ ᑲᑎᕐᓱᕐᑕᐅᓂᖏᓐᓄᑦ, 
ᐊᑐᕐᑕᐅᓂᐊᕐᓂᖏᓐᓄᑦ ᓴᖅᑭᑕᐅᓂᐊᕐᓂᖏᓐᓄᑦᓗ ᑭᓇᑐᐃᓐᓇᕐᒥᒃ ᐅᓂᖄᓕᐊᕆᓯᒪᔪᓄᑦ ᐊᑕᔪᓂᒃ. 
 
ᒐᕙᒪᒃᑯᑦ ᐱᖁᔭᕐᓂᒃ ᒪᓕᒋᐊᖃᕐᓂᖏᑦ  
3. ᓄᓇᕗᑦ ᒐᕙᒪᖓᑦ ᐱᖁᔭᕐᒥᒃ ᒪᓕᒋᐊᖃᕐᓂᖓ  
 

ᓄᓇᕗᒥ ᑭᒃᓕᓯᓂᐊᕐᑏᑦ 
 

ᓄᓇᕗᒥ ᑭᒃᓕᓯᓂᐊᕐᑏᑦ 
4. ᑭᒃᓕᓯᓂᐊᕐᑎᐅᓂᐊᕐᑐᑦ ᑖᒃᑯᐊ ᓴᖅᑭᑕᐅᔪᖅ, ᐊᑎᖃᕐᑎᑕᐅᓂᐊᕐᐳᑦ ᓄᓇᕗᒥ 
ᑭᒃᓕᓯᓂᐊᕐᑎᓂᒃ, ᐅᕙᓘᓐᓃᑦ ᑖᓐᓇ ᑕᐃᔭᐅᔪᓯᒋᓂᐊᕐᑕᖓ ᐋᖅᑭᒃᑕᐅᔪᓐᓇᕐᐳᖅ ᑲᒥᓴᓇᒧᑦ 
ᓯᕗᓕᕐᑎᖏᑦ ᑲᑎᒪᓂᖃᕐᑎᑦᓗᒋᑦ. 
 
ᐱᔪᓐᓇᕐᓂᖏᑦ 
5. (1) ᑖᒃᑯᐊ ᓄᓇᕗᒥ ᑭᒃᓕᓯᓂᐊᑏᑦ ᐸᕐᓇᖃᑕᕆᐊᓖᑦ, ᓯᕗᒧᐊᒃᓴᐃᓗᑎᒃᓗ 
ᓴᖅᑭᒃᓯᕙᑦᓕᐊᔨᐅᓗᑎᒃ ᐃᓅᓯᕐᒧᑦ ᐊᑕᔪᓂᒃ ᐱᕙᑦᓕᓂᓕᕆᓂᕐᒧᑦᓗ ᑭᒃᓕᓯᓂᐊᕐᑎᐅᖃᑕᕐᓗᑎᒃ 
ᓄᓇᕗᒧᑦ ᐃᓕᖓᔪᓂᒃ ᐅᕙᓘᓐᓃᑦ ᓄᓇᕗᑦ ᒐᕙᒪᖓᓄᑦ, ᐱᓗᐊᕐᑐᒥᒃ, ᐃᒪᓐᐃᓕᐅᕈᓐᓇᕐᓗᑎᒃ 

(a) ᓄᐊᑦᑎᕆᖃᑕᕐᓂᕐᒧᑦ, ᑲᑎᕐᓱᐃᖃᑕᕐᓂᕐᒧᑦ, ᖃᐅᔨᓴᖃᑕᕐᓂᕐᒧᑦᓗ, 
ᓴᖅᑭᓯᖃᑕᕐᓗᑎᒃ ᑎᑎᖃᑎᒎᕐᑎᑦᓯᖃᑕᕐᓗᑎᒃᓗ 
ᑮᓇᐅᔭᓕᐅᕈᑕᐅᓇᓱᐊᕐᑐᓂᒃ, ᓴᓇᔪᓄᑦ, ᑮᓇᐅᔭᓕᕆᓂᕐᒧᑦ, 
ᐃᓅᓯᓕᕆᓂᕐᒧᑦ, ᐱᕙᑦᓕᐊᔪᓕᕆᓂᕐᒧᑦ, ᐃᓕᓐᓂᐊᕐᑐᓕᕆᓂᕐᒧᑦ, 
ᕿᑎᒃᓂᓕᕆᕐᓂᒧᑦ ᐊᓯᖏᓐᓄᑦᓗ ᖃᓄᐃᓕᐅᕈᑕᐅᕙᒃᑐᓄᑦ ᓄᓇᕗᒥᐅᓄᑦ 
ᓄᓇᕗᒥ; 

(a.1) ᓄᐊᑎᕆᖃᑕᕐᓂᕐᒧᑦ, ᖃᑎᕐᓱᐃᖃᑕᕐᓂᕐᒧᑦ, ᖃᐅᔨᓴᖃᑕᕐᓂᕐᒧᑦᓗ, 
ᓴᖅᑭᑎᑦᓯᖃᑕᕐᓗᑎᒃ ᑎᑎᖅᑲᑎᒎᕐᑎᑦᓯᖃᑕᕐᓗᑎᒃᓗ ᑭᒃᓕᓯᓂᐊᕈᑎᓂᒃ 
ᑐᓴᕐᑕᐅᔭᕆᐊᓕᒃᓂᒃ ᐱᑦᔪᑎᖃᕐᑐᓂᒃ ᐊᑐᓕᕐᑎᑕᐅᕙᑦᓕᐊᓂᖓᓂᒃ 
ᓄᓇᑖᕐᓂᕐᒧᑦ ᐊᖏᐅᑎᒥᑐᓂᒃ; 

(b) ᑲᑐᑦᔨᖃᑎᖃᖃᑕᕐᓗᑎᒃ ᐅᕙᓘᓐᓃᑦ ᐃᑲᔪᐃᖃᑕᕐᓗᑎᒃ ᑎᒥᐅᔪᓂᒃ 
ᑲᑎᕐᓱᐃᓕᕌᖓᑕ, ᐋᖅᑭᒃᓱᐃᓕᕋᐃᒃᐸᑕᓗ ᑎᑎᖃᑎᒍᑦᓗ 
ᓴᖅᑭᕐᓯᓂᐊᕐᑎᑦᓗᒋᑦ ᑭᒃᓕᓯᓂᐊᕐᓂᕐᒧᑦ ᑐᓴᒐᒃᓴᐅᔪᓂᒃ, ᐃᓚᐅᓗᑎᒃᓗ 
ᑕᒪᒃᑯᐊ ᑮᓇᐅᔭᓕᐅᕈᑕᐅᓂᐊᕐᑎᑦᓗᒋᑦ ᐱᕙᑦᓕᐊᑎᑕᐅᔪᓄᑦ ᑎᒥᐅᔪᓄᑦ; 
ᐊᒻᒪ 

(c) ᓯᕗᒧᐊᒃᓴᐃᖃᑕᕐᓗᑎᒃ, ᑐᑭᖃᑦᓯᐊᕐᑐᒥᒃ ᖃᓕᕇᒃᑐᒥᒃᓗ 
ᐱᓕᕆᑕᐃᓕᒪᑦᓯᐊᕐᓗᑎᒃ ᑲᑎᕐᓱᐃᓕᕌᖓᑕ ᑐᓴᕐᑕᐅᔪᒃᓴᓂᒃ ᑕᒪᒃᑯᓇᖓᑦ 
ᑎᒥᐅᔪᓂᒃ. 

 
ᐊᓯᖏᓐᓂᒃ ᐱᔪᓐᓇᐅᑎᖃᕐᓂᖅ 

(2) ᑕᒪᒃᑯᐊᑕᐅᖅ ᐃᓚᒋᔭᐅᔪᑦ ᐱᔪᓐᓇᐅᑕᐅᔪᓄᑦ ᑕᕙᓂ ᓄᓇᕗᒥ ᑭᒃᓕᓯᓂᐊᕐᓂᕐᒧᑦ 
ᑎᑎᕋᕐᓯᒪᔫᑉ ᐃᓚᒃᑲᓐᓂᖓᓂ (1), ᑲᒥᓴᓇᒋᔭᐅᔪᖅ ᓯᕗᓕᕐᑏᑦ ᑲᑎᒪᔨᖏᑎᒍᑦ 
ᐱᔪᓐᓇᕐᓂᖃᖅᑎᑦᓯᔪᓐᓇᕐᐳᑦ ᓄᓇᕗᒥ ᑭᒃᓕᓯᓂᐊᕐᑎᓂᒃ ᑲᑎᕐᓱᐃᔪᓇᕐᓗᑎᒃ, ᓄᐊᑎᖃᑕᕐᓗᑎᒃ, 
ᖃᐅᔨᓴᖃᑕᕐᓗᑎᒃ, ᓴᖅᑭᑎᑦᓯᖃᑕᕐᓂᕐᒧᑦ ᑎᑎᖃᑎᒍᑦᓗ ᓴᖅᑭᓯᖃᑕᕐᓂᕐᒧᑦ ᐊᓯᖏᓐᓂᒃ 
ᑭᒃᓕᓯᓂᐊᕐᑕᐅᓯᒪᔪᓂᒃ ᐅᕙᓘᓐᓃᑦ ᖃᐅᔨᑲᐅᑎᒃᓴᐅᔪᓂᒃ ᑲᒥᓴᓇᐅᔪᓄᑦ ᓯᕗᓕᕐᑎᐅᔪᓄᑦᓗ 
ᑲᑎᒪᔨᓄᑦ ᑕᐃᒪᐃᑦᓴᕆᐊᖃᕐᓂᖅ ᐅᑐᕐᓗᒍ. 
 
ᒪᓕᐅᒃᑕᐅᔭᕆᐊᖃᕐᑐᓂᒃ, ᑎᓕᓯᑦᔪᑕᐅᓯᒪᔪᓂᒃ ᑎᑎᕋᕐᕕᐅᔭᕆᐊᖃᕐᑐᓂᒃᓗ 

(3) ᒥᓂᔅᑕᐅᔪᖅ ᐊᖏᕈᓐᓇᕐᑐᖅ ᐅᑯᓂᖓ ᐊᐅᓚᑦᔪᑕᐅᓂᐊᕐᑐᓂᒃ ᐱᓇᓱᐊᒐᖏᓐᓄᑦ 
ᓄᓇᕗᒥ ᑭᒃᓕᓯᓂᐊᕐᑎᒃᑯᑦ: 

(a) ᒪᓕᒐᖏᑦ, ᖃᓄᐃᓕᐅᑕᐅᔭᕆᐊᖃᕐᓂᖏᑦ ᐊᒻᒪ ᑕᑕᑎᕋᒃᓴᐃᑦ 
ᐱᓕᕆᐊᕆᔭᐅᔭᕆᐊᓖᑦ ᐱᓕᕆᐊᖑᔪᑎᒋᓂᐊᕐᑕᖏᑦ ᐊᐅᓚᑕᐅᔪᓄᑦ 
ᑖᒃᑯᓄᖓ ᓄᓇᕗᒥ ᑭᒃᓕᓯᓂᐊᕐᑎᓄᑦ; 

(b) ᑕᑕᑎᕋᒃᓴᐃᑦ, ᐊᐅᓚᑕᐅᔪᑎᒃᓴᖏᑦᓗ ᐊᒻᒪ ᖃᐅᔨᓴᕐᑕᐅᒍᑎᒋᖃᑕᕋᒃᓴᖏᑦ 
ᐊᑐᕐᑕᐅᖃᑕᕐᑐᒃᓴᐃᑦ ᑲᑎᑎᕐᑕᐅᑎᑦᓗᒋᑦ, ᖃᑎᒃᓱᕐᑕᐅᔪᑎᖏᑦᓗ 
ᐅᕙᓘᓐᓃᑦ ᑎᑎᖅᑲᑎᒍᑦ ᓴᖅᑭᑕᐅᓂᐊᕐᑎᑦᓗᒋᑦ ᑭᓕᓯᓂᐊᕈᑏᑦ; ᐊᒻᒪ 

(c) ᑕᒪᒃᑯᐊ ᑕᑕᑎᕋᒃᓴᐃᑦ ᖃᐅᔨᓴᕐᑐᖃᕐᓂᐊᕐᑎᑦᓗᒍ, ᓈᓴᐃᔪᖃᕐᓂᐊᕐᑎᑦᓗᒍ 
ᐅᕙᓘᓐᓃᑦ ᑐᒃᓯᕋᕐᑕᐅᔪᖃᕐᑎᑦᓗᒍ ᑭᐅᑦᔪᑎᒥᒃ ᐅᕗᖓ ᐱᖁᔭᒧᑦ ᐊᑕᔪᓂᒃ. 

 
ᑐᑭᒧᐊᒃᑎᑦᓯᔨᖓᑦ ᑭᒃᓕᓯᓂᐊᕐᓂᕐᒧᑦ 
6. (1) ᑖᓐᓇ ᒥᓂᔅᑕ ᑎᒃᑯᐊᕐᓯᖃᑕᕋᔭᕐᑐᖅ ᑭᓇᑐᐃᓐᓇᕐᒥᒃ ᐃᖅᑲᓇᐃᔭᖅᑎᓂᐊᕐᑕᒥᓂᒃ 
ᐊᖏᔪᖅᑲᑲᕐᓂᐊᕐᓗᓂ ᒥᓂᔅᑕᒥᒃ ᑐᑭᒧᐊᒃᑎᑦᓯᔨᐅᓂᐊᕐᑐᒥᒃ ᑭᒃᓕᓯᓂᐊᕐᓂᕐᒧᑦ. 
 

(2) ᑕᒃᑯᐊ ᐃᖅᑲᓇᐃᔭᖅᑎᑖᕆᔭᐅᔪᑦ ᐱᓕᕆᖃᑕᕐᓂᐊᕐᐳᑦ ᐱᓕᕆᐊᖑᔭᕆᐊᖃᕐᑐᓂᒃ 
ᓄᓇᕗᒥ ᑭᒃᓕᓯᓂᐊᕐᓂᕐᒧᑦ, ᐃᖅᑲᓇᐃᔭᕐᑎᒋᔭᐅᓂᐊᕐᑐᑦ ᐊᑖᓃᑦᓗᑎᒃ ᑭᒃᑯᓕᒫᑦ 
ᐱᔨᑦᓯᕋᕐᑕᐅᓂᖏᓐᓄᑦ ᐱᖁᔭᖓ ᒪᓕᒃᓗᓂᑦᔪᒃ. 
 
ᐃᖅᑲᓇᐃᔭᕐᑎᐅᑲᐃᓐᓇᖃᑦᑕᕐᓂᐊᕐᑐᑦ 

(3) ᑖᓐᓇ ᒥᓂᔅᑕ ᐱᔨᑦᓯᕋᕐᑎᑦᓯᖃᑕᕐᕈᓐᓇᕐᑐᖅ ᐃᖅᑲᓇᐃᔭᕐᑎᒥᒃ ᐱᓕᕆᔨᐅᓂᐊᕐᑐᒥᒃ, 
ᐱᔪᓐᓇᕐᓂᖃᕐᓗᓂ ᐅᕙᓘᓐᓃᑦ ᐊᐅᓚᑕᐅᓂᖓᓂᒃ ᓄᓇᕗᒥ ᑭᒃᓕᓯᓂᐊᕐᑎᒃᑯᑦ ᐅᓇ ᐱᖁᔭᖅ 
ᒪᓕᒃᓗᒍ, ᐅᓇᓗ ᐱᖁᔭᖅ ᐱᑦᔪᑎᒋᑦᓗᒍ, ᑖᓐᓇ ᐃᖅᑲᓇᐃᕐᔭᕐᑎᐅᔪᖅ ᐊᑖᓂᑉᐳᑦ 
ᐃᓚᒃᑲᓐᓂᖓᓃᑦᑐᒥ (2) ᖃᓄᑎᒋ ᐃᖅᑲᓇᐃᔭᖅᑎᑦᓯᓂᐊᕐᓂᖓ ᒥᓂᔅᑕᐅᑉ ᒪᓕᒃᓗᒍ. 
 
ᐱᔨᑦᓯᕋᖃᑕᕐᓂᕐᒧᑦ ᑳᓐᑐᕌᒋᔭᐅᔪᑦ  

(4) ᑖᓐᓇ ᒥᓂᔅᑕ ᑭᓇᑐᐃᓐᓇᕐᒥᒃ ᑳᓐᑐᕌᒃᑎᓯᔪᓐᓇᕐᑐᖅ ᐅᓇ ᐱᖁᔭᖅ ᒪᓕᒃᓗᒍ, ᐊᒻᒪᓗ 
ᑕᐃᒪᓐᓇ ᐃᓄᒃ ᐃᖅᑲᓇᐃᔭᖅᑎᑕᐅᔪᖅ ᐊᒻᒪᓗ ᑳᓐᑐᕌᒃᑎᓯᒪᑎᑕᐅᔪᖅ ᑭᒡᒐᖅᑐᐃᔨᖏᓪᓗ, ᑕᒪᓐᓇ 
ᐱᖁᔭᖅ ᒪᓕᒡᓗᒍ, ᓴᓇᓂᕋᖅᑕᐅᔪᑦ ᑕᒪᓐᓇ ᐱᖁᔭᖅ ᒪᓕᒡᓗᒍ ᐱᔨᑦᓯᕐᓂᕋᖅᑕᐅᓪᓗᑎᒃ. 

ᐊᖏᖅᓯᒪᓂᖅ ᒪᐅᖓᑐᐃᓐᓈᕐᑎᑦᓯᔭᕆᐊᖃᖏᓐᓂᕐᒧᑦ 
7. (1) ᑐᑭᒧᐊᒃᑎᑦᓯᔨ ᐊᒻᒪᓗ ᑭᓇᑐᐃᓐᓇᖅ ᐃᖅᑲᓇᐃᔭᖅᑎᑕᐅᔪᖅ ᑳᓐᑐᕌᒃᑎᓯᒪᔪᕐᓘᓐᓃᑦ 
ᐊᑖᓂ ᐃᓚᖓ 6 ᐃᒪᐃᓚᖓᔪᖅ, ᐱᒋᐊᕐᓂᐊᓕᓵᕐᓗᓂ ᓴᓇᒋᐊᖃᖅᑕᒥᓂᒃ, 
ᒪᐅᖓᑐᐃᓐᓈᕐᑎᑦᓯᔭᕆᐊᖃᖏᓐᓂᕐᒧᑦ ᓱᓕᓂᕋᕆᐊᓕᒃ ᐃᒪᐃᓕᐅᕐᓗᓂ: 

 
ᐅᕙᖓ,                               , ᓱᓕᓪᓗᖓ ᐊᖏᖅᐳᖓ 
ᓱᓕᓂᖃᑦᓯᐊᕐᓗᖓ ᓱᓕᓪᓚᕆᒃᓗᖓᓗ ᐱᓕᕆᐊᕆᖃᑕᕐᓂᐊᕐᑕᒃᑲ ᓄᓇᕗᒥ 
ᑭᒃᓕᓯᓂᐊᕐᑎᒃᑯᓐᓂ ᒪᓕᒃᓗᒋᑦ ᑭᒃᓕᓯᓂᕐᑐᓕᕆᓂᕐᒧᑦ ᐱᖁᔭᖓᓃᑦᑐᑦ 
ᑕᒪᐃᓐᓂᓕᒫᕐᓗ ᐱᖁᔭᒐᓛᓃᑦᑐᓂᒃ, ᒪᓕᒐᒃᓴᓂᒃ ᐊᒻᒪᓗ ᐊᑐᖁᔭᐅᔪᓂᒃ ᐊᑖᓃᑦᑐᓂᒃ, 
ᐊᒻᒪᓗ ᐃᒪᐃᓐᓂᐊᓐᖏᓚᖓ ᐱᔪᓐᓇᕐᓂᖃᖅᑎᑕᐅᓇᖓ ᖃᐅᔨᒃᑲᐃᓗᖓ 
ᓱᓇᑐᐃᓐᓇᕐᓂᒃ ᖃᐅᔨᒪᓯᒪᓂᖃᓕᖅᑕᓐᓂᒃ ᓴᓇᓂᕋ ᐱᓪᓗᒍ ᐊᑖᓂ 
ᑭᒃᓕᓯᓂᕐᑐᓕᕆᓂᕐᒧᑦ ᐱᖁᔭᖓᓃᑦᑐᑦ. 

 
ᐊᖏᖅᑎᑕᐅᓂᕐᒧᑦ  

(2) ᑖᓐᓇ ᒥᓂᔅᑕᐅᔪᖅ, ᐅᕙᓘᓐᓃᑦ ᑎᓕᔭᐅᓯᒪᔪᖅ ᒥᓂᔅᑕᒧᑦ, ᐃᒪᓐᓇᐃᓴᕆᐊᖃᕐᐳᖅ  
(a) ᐊᖏᖅᑎᑕᐅᓯᒪᔭᕆᐊᓖᑦ ᓱᓕᔪᒃᑯᑦ ᒪᓕᒃᓗᒍ ᓈᓴᐅᑎᖓᑕ ᐃᓚᒃᑲᓐᓂᖓᓂ 

(1); ᐊᒻᒪ 
(b) ᑖᓐᓇ ᐊᖏᐅᑕᐅᓯᒪᔪᖅ ᐅᑎᕐᑎᑕᐅᔭᕆᐊᓕᒃ ᐊᑦᔨᓕᐅᕐᑕᐅᓗᓂᓗ 

ᒥᓂᔅᑕᐅᑉ ᐊᑐᕐᑕᐅᖁᔭᖓ ᑕᒪᑐᒧᖓ ᒪᓕᒃᓗᒍ. 
 
ᑭᐅᑕᕐᑎᐅᔪᓐᓇᕐᓂᕐᒧᑦ 
8. (1) ᐊᑐᐃᓐᓇᐅᒃᐸᑕ ᐅᕙᓂ ᐱᖁᔭᒥ, ᑖᓐᓇ ᑐᑭᒧᐊᒃᑎᑦᓯᔨᐅᔪᖅ ᐊᐅᓚᑦᓯᔨᐅᔭᕆᐊᓕᒃ 
ᐊᐅᓚᑕᐅᓂᖓᓂᒃ ᓄᓇᕗᒥ ᑭᒃᓕᓯᓂᐊᕐᑎᒃᑯᑦ ᐱᖁᔭᖓ ᒪᓕᒃᑕᐅᓗᓂ ᖃᓄᐃᓕᐅᓂᐅᖁᔭᖓᓗ 
ᒥᓂᔅᑕᐅᑉ ᒪᓕᒃᑕᐅᓗᓂ. 
 
ᖃᐅᔨᒃᑲᐃᖃᑕᕆᐊᖃᕐᓂᕐᒧᑦ ᒥᓂᔅᑕᒥᒃ 

(2) ᑖᓐᓇ ᑐᑭᒧᐊᒃᑎᑦᓯᔨ ᐃᒪᓐᓇᐃᑦᓴᕆᐊᖃᕐᐳᖅ, ᐅᑉᓗᐃᑦ 90 ᑭᖑᓂᐊᒍᑦ ᐊᕐᕌᒍ 
ᐊᑕᐅᓯᖅ ᐃᓱᓕᑦᓴᕌᖓᑦ, ᒥᓂᔅᑕᒥᒃ ᖃᐅᔨᒃᑲᐃᖃᑕᕆᐊᓕᒃ ᐊᕐᕌᒍᑕᒪᕐᓯᐅᑎᒥᒃ 
ᖃᓄᐃᓕᐅᕐᐸᑦᓕᐊᓂᕆᓚᐅᕐᑕᖏᓐᓂᒃ ᓄᓇᕗᒥ ᑭᒃᓕᓯᓂᐊᕐᑏᑦ ᓯᕗᑦᓕᕐᒥ ᐊᕐᕌᒍᐊᓂ ᐃᓚᐅᓗᑎᒃ 
ᑕᒪᒃᑯᐊ ᐊᓯᖏᑦ ᑐᓴᕐᑕᐅᔭᕆᐊᖃᕐᑐᑦ ᒥᓂᔅᑕᒧᑦ. 

 
ᓴᖅᑭᑕᐅᓂᖏᑦ ᒪᓕᒐᓕᐅᕐᕕᒃᒧᑦ 

(3) ᐃᓘᓐᓇᑎᒃ ᑐᓴᕋᒃᓴᐃᑦ ᓴᖅᑭᑕᐅᓯᒪᔪᑦ ᐃᓚᒃᑲᓐᓂᖓᓂ (2) 
ᓵᖓᓐᓄᐊᕐᑕᐅᖃᑕᕐᕆᐊᖃᕐᑐᑦ ᒪᓕᖓᓕᐅᕐᑏᑦ ᐱᕕᒃᓴᖃᓕᑐᐊᕐᐸᑦ ᒥᓂᔅᑕᒧᑦ 
ᐱᔭᐅᒌᕐᓯᒪᓕᑐᐊᕐᐸᑦ. 
 

ᐊᖏᐅᑏᑦ  
 
ᑭᓱᑐᐃᓐᓇᐃᑦ ᐊᑐᐃᓐᓇᐅᑎᑕᐅᔭᕆᐊᓖᑦ ᐊᖏᖅᑕᐅᓯᒪᔭᕆᐊᖃᕐᓂᖏᑦ 
9. ᐊᖏᐅᑎ ᐊᖏᐅᑎᒋᔭᐅᓯᒪᒧᖅ ᑎᑎᕋᕐᓯᒪᔪᑦ ᐃᓚᖏᓐᓂ 10 ᐅᕙᓘᓐᓃᑦ 11 
ᒪᓕᒐᒃᓴᖃᕐᑎᑕᐅᔭᕆᐊᓖᑦ ᐊᑲᐅᒋᔭᖏᓐᓂᒃ ᒥᓂᔅᑕᐅᑉ ᒪᑯᐊ ᐱᑦᔪᑎᒋᑦᓗᒋᑦ: 

(a) ᐊᑦᑕᕐᓇᕐᑐᒦᑦᑕᕆᐊᖃᖏᑦᑐᑦ ᒪᐅᖓᐃᓈᖃᑕᕆᐊᖃᖏᓱᑎᒃᓗ 
ᐃᖅᑲᓇᐃᔭᕐᑎᓄᑦ ᐃᓕᖓᔪᑦ; 

(b) ᐲᖅᑕᐅᔪᖃᕐᓂᐊᕐᐸᑦ ᐊᓯᔨᕐᑕᐅᔪᖃᕐᓂᐊᕐᐸᑦᓘᓐᓃᑦ ᑭᓇᑐᐃᓐᓇᕐᒧᑦ 
ᐃᓕᖓᔪᒥᒃ ᑕᒪᓐᓇ ᕿᓚᒥᒃᑯᑦ ᐋᖅᑭᒃᑕᐅᖃᑕᕆᐊᓕᒃ; 

(c) ᐊᑦᓱᖏᖅᓯᒪᑦᓯᐊᕆᐊᓖᑦ ᑭᓇᑐᐃᓐᓇᕐᒧᑦ ᑐᕌᕐᑐᓄᑦ ᑐᓴᕐᑕᐅᔭᕆᐊᓖᑦ 
ᐊᑐᕐᑕᐅᔪᓐᓇᕐᑐᑦ ᓴᖅᑭᑕᐅᓗᑐᑎᒃ, ᑖᓐᓇᓗ ᑭᐅᔨᐅᓂᐊᕐᑐᖅ ᑕᒪᑐᒧᖓ 
ᐊᖏᖅᓯᒪᔭᕆᐊᓕᒃ ᑖᒃᑯᐊ ᓴᖅᑭᑕᐅᔪᑦ ᐊᑐᓕᕐᑎᑕᐅᓂᐊᕐᑎᑦᓗᒋᑦ 
ᑕᐃᒪᐃᑦᓴᕆᐊᖃᕐᓂᐊᕐᐸᑕ; 

(d) ᑕᒪᒃᑯᐊᓗ ᐊᒃᑐᕐᑕᐅᔭᕆᐊᖃᖏᑐᑦ, ᑕᐃᒪᐃᓴᕆᐊᖃᕐᐸᑦ, 
ᐊᑐᕐᑕᐅᓂᐊᕐᑐᑦᓘᓐᓃᑦ ᑐᓴᕐᑕᐅᔭᕆᐊᖃᕐᑐᒧᑦ ᑭᓇᑐᐃᓐᓇᕐᒧᑦ 
ᑕᐃᒪᐃᓕᐅᕈᓐᓇᕐᑎᑕᐅᔭᕆᐊᓖᑦ ᑭᓯᐊᓂ ᒥᓂᔅᑕᒧᑦ ᐊᖏᖅᑕᐅᓯᒪᓗᑎᒃ; 

(e) ᑕᒪᒃᑯᐊᓗ ᐱᑦᔪᑎᖃᕐᑐᑦ ᓇᖕᒥᓂᖃᕐᓂᕐᒧᑦ, ᐊᑦᔨᓕᐅᕐᑕᐅᔪᓐᓇᕐᓂᖏᑦ 
ᐱᔪᓐᓇᐅᑎᐅᔪᑦᓗ ᐊᑐᕐᑕᐅᓂᐊᕐᑎᑦᓗᒋᑦ ᑐᓴᐅᑎᓕᕆᓂᕐᒧᑦ 
ᓴᖅᑭᑕᐅᖃᑕᕐᓂᐊᕐᑐᑦ, ᑐᓂᔭᐅᖃᑕᕐᓗᑎᒃᓘᓐᓃᑦ 
ᐊᐅᓚᑕᐅᓂᐊᕐᑎᑦᓗᒋᑦᓘᓐᓃᑦ ᑕᒪᒃᑮᒃᓄᑦ ᐊᐅᓚᑕᐅᔭᕆᐊᖃᖅᐳᑦ. 

 
ᐊᖏᖃᑎᒌᒍᑕᐅᓯᒪᔪᑦ ᑲᓇᑕᐅᑉ ᑭᒃᓕᓯᓂᐊᕐᑎᖏᓐᓄᑦ  
10. (1) ᒪᓕᒃᑕᐅᓗᓂ ᑎᑎᕋᕐᓯᒪᔫᑉ ᐃᓚᖓ 9, ᑖᓐᓇ ᒥᓂᔅᑕ ᐊᖏᖃᑎᖃᖃᑕᕈᓐᓇᕐᑐᖅ 
ᑭᒃᓕᓯᓂᐊᕐᑎᖏᓐᓂᒃ ᑲᓇᑕᐅᑉ ᒐᕙᒪᖓᑕ ᒪᑯᓄᖓ 

(a) ᑲᑐᔨᓗᑎᒃ ᑲᑎᕐᓱᐃᖃᑎᒌᒋᐊᖃᓕᕐᓂᐸᑎᒃ ᑲᓇᑕᐅᑉ ᒐᕙᒪᖓᑕ 
ᑭᒃᓕᓯᓂᐊᕐᑎᖏᓐᓂᒃ; 

(b) ᑲᑎᕐᑕᐅᔪᑦᔨᒋᐊᖃᕐᓂᕈᑎᒃ ᑐᓴᕐᑕᐅᔭᕆᐊᖃᕐᑐᓂᒃ ᑲᓇᑕᐅᑉ ᒐᕙᒪᖓᑕ 
ᑭᒃᓕᓯᓂᐊᕐᑎᖏᓐᓂᒃ; 

(c) ᕿᐅᖃᑎᒌᒋᐊᖃᓕᕐᓂᕐᐸᑎᒃ ᑭᓱᑐᐃᓐᓇᕐᓅᖓᔪᓂᒃ ᑭᒃᓕᓯᓂᐊᕐᓂᕐᓂᒃ 
ᑲᑎᖅᓱᖅᑕᐅᓯᒪᔪᓂᒃ ᐊᑖᓂ ᐅᕙᓂ ᐱᖁᔭᕐᒥ, ᐅᕝᕙᓘᓐᓃᑦ 
ᐃᓚᔭᐅᒃᑲᓐᓂᖅᓯᒪᔪᑦ ᖃᐅᔨᒪᔭᐅᔪᒃᓴᓂᒃ ᑭᐅᒋᐊᖅᑎᒧᑦ; 

(d) ᑲᑐᑦᔨᓗᑎᒃ ᐋᖅᑭᒃᓱᐃᖃᑎᒌᖃᑕᕐᕈᓐᓇᕐᑐᑦ, ᖃᐅᔨᓴᖃᑕᕐᓗᑎᒃᓗ 
ᑎᑎᕋᕐᓯᒪᔪᓂᒃᓘᓐᓃᑦ ᓴᖅᑭᕐᓯᖃᑎᒌᖃᑕᕈᓐᓇᕐᐳᑦ ᑐᓴᕐᑕᐅᔭᕆᐊᖃᕐᑐᓂᒃ 
ᑭᐅᖃᑕᕈᓐᓇᕐᓱᑎᒃᓗ ᐅᖃᐅᓯᕆᔭᐅᓯᒪᔪᒥᒃ ᐅᑯᐊ ᐃᓚᖏᓐᓂ 
ᑎᑎᕋᕐᓯᒪᔪᐃᑦ; ᐊᒻᒪ 

(e) ᑲᑎᖅᓱᖅᑕᐅᓂᖏᑦ ᑲᑐᔾᔨᔭᐅᓂᖏᓪᓘᓐᓃᑦ ᐊᓯᖏᑦ ᑐᓴᒐᒃᓴᐅᔪᑦ 
ᐱᓯᒪᔭᐅᔪᑦ ᓄᓇᕗᒥ ᑭᒃᓕᓯᓂᐊᕐᑎᓄᑦ ᐅᓇ ᐱᖁᔭᖅ ᒪᓕᒃᓗᒍ. 

 
ᐊᑐᖅᑕᐅᔪᕕᓃᑦ ᑭᖑᓂᖏᓐᓂ ᐱᑕᖃᓐᖏᑦᑐᑦ 

(2) ᑕᒪᓐᓇ ᑭᓯᐊᓂ ᐊᑐᕐᓗᒍ ᑐᓴᒐᒃᓴᓕᕆᓂᖅ ᖃᓄᐃᓕᖓᓂᖓᑕᓗ ᐋᖅᑭᒃᑕᐅᓯᒪᓂᖓ 
ᑎᑎᕋᕐᓯᒪᔪᖓᑕ ᐃᓚᖓᓂ 16(3), ᐊᖏᐅᑎᖃᕈᓐᓇᖏᓚᑦ ᑕᕙᓂ ᑎᑎᕋᕐᓯᒪᔪᖓᑕ ᐃᓚᖓᓂ 
ᑭᐅᔪᑎᓄᑦ ᑐᓴᒐᒃᓴᓄᑦᓘᓐᓃᑦ ᐱᔭᐅᓯᒪᔪᓄᑦ ᓄᓇᕗᒥ ᑭᒃᓕᓯᓂᐊᕐᑎᓄᑦ ᐅᑉᓗᖓ ᑎᑭᒪᐅᕐᑎᓐᓇᒍ 
ᐊᖏᐅᑕᐅᔪᒫᕐᓂᐊᑕ ᑭᓯᐊᓂ ᐊᑐᓕᕐᑎᑦᓗᒍ ᑕᐃᒪᐃᓕᐅᕈᓐᓇᕐᐳᑦ, ᓇᑦᓕᐊᑎᒍᑐᐃᓐᓇᖅ ᑭᖑᖓᒍᑦ. 

ᐊᓯᖏᓐᓂᒃ ᐊᖏᖃᑎᖃᕐᓂᖅ 
11. (1) ᐊᑐᕐᓗᒍ ᐃᓚᖓᓂ ᑎᑎᕋᕐᑕᐅᓯᒪᔪᒥ 9, ᑖᓐᓇ ᒥᓂᔅᑕ 
ᐊᖏᖃᑎᒋᖃᑎᖃᖃᑦᑕᕈᓐᓇᕐᐳᖅ ᐊᓯᖏᓐᓂᒃ ᑎᒥᐅᔪᓂᒃ, ᑲᓇᑕᐅᑉ ᒐᕙᒪᖓᓂᒃ, ᐊᕕᒃᑐᕐᓯᒪᔪᑎᒍᑦ 
ᒐᕙᒪᓂᒃ, ᒐᕙᒪᐅᔪᓂᒃ, ᓄᓇᓕᒃᓂ, ᑭᒡᒐᖅᑐᖅᑎᐅᔪᓂᒃ ᐃᓄᐃᑦ ᑎᒥᒋᔭᖏᓐᓂ, ᑯᐊᐳᕇᓴᐅᔪᓂ 
ᐅᕝᕙᓘᓐᓃᑦ ᖃᓄᑐᐃᓐᓇᖅ ᑎᒥᐅᔪᓂᒃ ᑯᐊᐳᕇᓴᐅᒐᓗᐊᖅᐸᑕ ᑯᐊᐳᕇᓴᐅᓐᖏᒃᑲᓗᐊᖅᐸᑕᓘᓐᓃᑦ, 
ᒪᑯᐊᑦ ᐱᓪᓗᒋᑦ 

(a) ᑲᑐᔨᓗᑎᒃ ᑲᑎᕐᓱᐃᖃᑎᒌᒋᐊᖃᓕᕐᓂᖅᐸᑎᒃ ᐊᓯᖏᓐᓂᒃ ᑎᒥᐅᔪᓂᒃ 
ᑎᒥᐅᖃᑎᒌᒃᑐᓂᒡᓘᓐᓃᑦ; 

(b) ᑲᑎᕐᑕᐅᔪᑦᔨᒋᐊᖃᕐᓂᕈᑎᒃ ᑐᓴᕐᑕᐅᔭᕆᐊᖃᖅᑐᓂᒃ ᐊᓯᖏᓐᓂᒃ ᑎᒥᐅᔪᓂᒃ 
ᑎᒥᐅᖃᑎᒌᒃᑐᓂᒡᓘᓐᓃᑦ; 

(c) ᖃᐅᔨᒃᑲᐃᖃᑎᒌᒃᑎᓪᓗᒋᑦ ᑭᐅᒍᑕᐅᔪᓂᒃ ᐊᐱᖅᑯᓯᕆᔭᐅᔪᓄᑦ, 
ᐃᓛᒃᑰᖓᔪᓂᒃ ᑲᑎᖅᓱᖅᑕᐅᓯᒪᔪᓂᒃ ᐊᑖᓂ ᑖᑦᓱᒪ ᐱᖁᔭᐅᑉ, ᐅᕝᕙᓘᓐᓃᑦ 
ᑐᓴᒐᒃᓴᖃᖅᑎᑦᓯᓐᓂᖅᐸᑦ ᑭᐅᒋᐊᖅᑎᐅᔪᖅ; ᐊᒻᒪ 

(d) ᖃᐅᔨᒃᑲᐃᖃᑎᒌᒋᐊᖃᖅᐸᑎᒃ ᐊᓯᖏᓐᓂᒃ ᑎᒥᐅᔪᓂᒃ ᑐᓴᒐᒃᓴᐅᔪᓂᒃ 
ᑲᑎᖅᓱᖅᑕᐅᔪᓂᒃ ᐊᑖᓂ ᑕᔅᓱᒪ ᐃᓚᒃᑲᓐᓂᖓᓂ, ᐊᒻᒪᓗ ᖃᓄᑐᐃᓐᓇᖅ 
ᑲᑎᕐᑕᐅᔪᑦᔨᒋᐊᖃᕈᑎᒃ, ᖃᐅᔨᓴᐃᒋᐊᖃᕈᑎᒃ 
ᐊᒥᓲᓕᖅᑎᑦᓯᒋᐊᖃᕈᑎᒡᓘᓐᓃᑦ ᑕᒪᒃᑯᐊ ᖃᐅᔨᒪᔭᐅᔪᒃᓴᑦ ᐊᑐᖅᑕᐅᓗᑎᒃ. 

 
ᐊᓯᖏᑦ ᐋᖅᑭᓯᒪᔪᑕᐅᔪᓐᓇᕐᑐᖅ ᐊᑐᐃᓐᓇᐅᑎᑕᐊᔭᕆᐊᖃᕐᓂᖏᑦ 

(2) ᐊᖏᕈᑎ ᐊᑖᓂ ᐃᓚᒃᑲᓐᓂᖓᑕ (1) ᒪᑯᓂᖓ ᓇᓗᓇᐃᖅᓯᒍᑕᐅᔭᕆᐊᓕᒃ 
(a) ᑭᐅᒋᐊᖅᑎ ᖃᐅᔨᒃᑲᖅᑎᑕᐅᖃᑦᑕᕆᐊᓕᒃ ᖃᐅᔨᒪᔭᐅᔪᒃᓴᑦ 

ᑲᑎᖅᓱᖅᑕᐅᓕᕌᖓᑕ ᓄᓇᕗᒥᑦ ᑭᒡᓕᓯᓂᐊᖅᑎᒃᑯᓐᓄᑦ ᐊᒻᒪᓗ ᐊᓯᖏᑦ 
ᑎᒥᖁᑎᒋᔭᐅᔪᑦ ᑎᒥᐅᖃᑎᒋᔭᐅᔪᓪᓗ ᐊᖏᕈᑎᒧᑦ. 

(b) ᐊᖏᕈᑦ ᐱᔪᓐᓇᕈᑕᐅᓐᖏᑦᑐᖅ ᖃᐅᔨᒃᑲᐃᑎᒍᑎᐅᓂᕐᒧᑦ ᑭᐅᒋᐊᖅᑎᒧᑦ 
ᓇᖕᒥᓂᖅ ᐱᔾᔪᑎᒋᓪᓗᒍ ᖃᐅᔨᒃᑲᐃᖁᔨᓐᖏᑦᑐᒧᑦ ᓄᓇᕗᑦ 
ᑭᒡᓕᓯᓂᐊᖅᑎᒃᑯᖏᓐᓂ ᐊᒻᒪᓗ ᐊᓯᖏᑦ ᑎᒥᖁᑎᒋᔭᐅᔪᓂ 
ᑎᒥᐅᖃᑎᒋᔭᐅᔪᓪᓗ ᐊᖏᕈᑎᒧᑦ. 

 
ᐊᖏᓐᖏᓐᓂᕐᒧᑦ 

(3) ᑭᐅᒋᐊᖅᑎ ᐱᖁᔨᓐᖏᑉᐸᑦ ᖃᐅᔨᒃᑲᐃᑎᑦᑎᓂᕐᒥᒃ ᑐᓴᒐᒃᓴᐅᔪᓂᒃ ᓄᓇᕗᒥᑦ 
ᑭᒡᓕᓯᓂᐊᖅᑎᒃᑯᓐᓄᑦ ᐊᒻᒪᓗ ᐊᓯᖏᑦ ᑎᒥᖁᑎᒋᔭᐅᔪᓂ ᑎᒥᐅᖃᑎᒋᔭᐅᔪᓂᓗ ᐊᖏᕈᑎᒃᑯᑦ 
ᓴᓇᔭᐅᔪᒥᒃ ᐊᑖᓂ ᐃᓚᒃᑲᓐᓂᖓᓂ (1)-ᒥ, ᓄᓇᕗᒥᑦ ᑭᒡᓕᓯᓂᐊᖅᑎᒃᑯᑦ ᑐᓴᒐᒃᓴᐅᔪᓂᒃ 
ᑐᓂᓯᔭᕆᐊᖃᓐᖏᑦᑐᑦ ᐃᓕᑕᕆᔭᐅᔪᓐᓇᕋᔭᖅᑎᓪᓗᒍ ᑭᓇᐅᓂᖓᓂᒃ ᑭᐅᒋᐊᖅᑎᐅᔪᖅ. 

 
ᑐᓴᒐᒃᓴᐃᑦ ᑐᒃᓯᕋᕐᑕᐅᔪᑦ, ᐊᑐᕐᑐᒃᓴᑦ ᓴᖅᑭᑕᐅᔪᒃᓴᑦᓗ 

 
ᓇᓗᓇᐃᔭᐅᑎᖏᑦ ᖃᐅᔨᒃᑲᐃᓂᖏᑦᓗ 
12. ᑭᓇᑐᐃᓐᓇᖅ ᑐᓴᒐᒃᓴᓂᒃ ᑐᒃᓯᕋᖅᑕᖅ ᑕᒪᑐᒪ ᐱᖁᔭᐅᑉ ᐊᑖᓂ ᓯᕗᓂᐊᒍᑦ ᑐᓂᓯᔭᕆᐊᓕᒃ 
ᐊᑎᕐᒥᓂᒃ ᐊᒻᒪᓗ ᐃᖅᑲᓇᐃᔭᕐᕕᖓᑕ ᐊᑎᖓᓂᒃ ᑭᐅᒋᐊᖅᑎᒧᑦ ᐊᒻᒪᓗ ᐅᖃᐅᑎᓗᒍ ᑭᐅᒋᐊᖅᑎ 

(a) ᐱᔾᔪᑎᖓ ᖃᐅᔨᓴᖅᑕᐅᓚᐅᖅᑐᑦ ᐅᕝᕙᓘᓐᓃᑦ ᖃᐅᔨᓇᓱᐊᕈᑎᐅᑉ; 

(b) ᐃᒪᐃᑐᐃᓐᓇᕆᐊᖃᖅᐸᑦ ᖃᐅᔨᓇᓱᐊᖅᑕᐅᔪᒃ ᓇᖕᒥᓂᕐᒧᑦ ᑐᕌᖓᔪᑦ 
ᑲᑎᖅᓱᖅᑕᐅᔪᑦ ᑐᓴᖃᑦᑕᐅᑎᒍᑕᐅᓇᔭᕐᒪᖔᑕ ᒪᓕᒡᓗᒍ ᐊᖏᕈᑎ ᐊᑖᓂ 
ᐃᓚᖓ 10 ᐅᕝᕙᓘᓐᓃᑦ 11; ᐊᒻᒪ 

(c) ᐃᒪᐃᓐᓇᔭᖅᐸᑕ ᑕᒪᒃᑯᐊ ᑲᑎᖅᓱᖅᑕᐅᔪᑦ ᓇᖕᒥᓂᕐᒧᑦ ᑐᕌᖓᔪᑦ 
ᑭᐅᒋᐊᖅᑎᒥᑦ ᐊᓯᖏᓐᓄᑦ ᖃᐅᔨᒃᑲᕈᑕᐅᒐᔭᖅᐸᑕ ᒪᓕᒡᓗᒍ ᐊᖏᕈᑎ 
ᐊᑖᓂ ᐃᓚᖓ 11, ᑭᐅᒋᐊᖅᑎᓗ ᐱᔪᓐᓇᐅᑎᖓᓂᒃ ᖃᐅᔨᒃᑲᖅᑎᑕᐅᓗᓂ 
ᐊᖏᓐᒋᒍᓐᓇᕐᓂᖓ ᓇᒧᑐᐃᓐᓇᖅ ᖃᐅᔨᒃᑲᕈᓐᓇᕈᑕᐅᓂᖓᓄᑦ. 

 
ᓇᓗᓇᐃᕐᑕᐅᓯᒪᓂᖓ ᐱᔪᓐᓇᐅᑎᖃᕐᓂᕐᒧᑦ 
13. ᑎᑎᖅᑲᖁᑎᒋᔭᐅᔪᖅ ᐊᑎᓕᐅᖅᑕᐅᓯᒪᓂᕋᖅᑕᐅᔪᖅ ᓴᓇᔭᐅᔪᕐᓘᓐᓃᑦ ᒥᓂᔅᑕᒧᑦ, ᑲᒥᓴᓇᒧᑦ 
ᓯᕗᓕᕐᑎᖏᑦ ᑲᑎᒪᓂᖃᖅᑎᓪᓗᒋᑦ ᐅᕝᕙᓘᓐᓃᑦ ᑖᓐᓇ ᑐᑭᒧᐊᒃᑎᑦᓯᔨᐅᔪᖅ ᐱᔾᔪᑎᓕᒃ 
ᑎᒃᑯᐊᖅᑕᐅᓂᕐᒥᒃ ᐅᕝᕙᓘᓐᓃᑦ ᑎᓕᓯᔾᔪᑕᐅᔪᖅ ᑭᓇᑐᐃᓐᓇᕐᒧᑦ ᐃᖅᑲᓇᐃᔭᖅᑎᑕᐅᔪᒧᑦ 
ᑳᓐᑐᕌᖃᖅᑎᑕᐅᔪᒧᓪᓘᓐᓃᑦ ᐊᐅᓚᑕᐅᓂᖓᓄᑦ ᑕᒪᓐᓇ ᐱᖁᔭᖅ ᐱᓪᓗᒍ, ᓇᓗᓇᐃᕈᑎᒃᓴᐅᕗᖅ 
ᒪᑯᓂᖓ 

(a) ᑎᒃᑯᐊᖅᑕᐅᓂᖓᓄᑦ ᐅᕝᕙᓘᓐᓃᑦ ᑎᓕᓯᔾᔪᑎᒥᒃ, ᐊᒻᒪ 
(b) ᑎᑎᖅᑲᑯᑎᒋᔭᐅᔪᑉ ᐊᑎᓕᐅᖅᑕᐅᓚᐅᕐᓂᖓ ᓴᓇᔭᐅᓂᖓᓘᓐᓃᑦ ᐊᒻᒪᓗ 

ᑐᕌᕈᑎᓕᖅᓯᒪᔭᐅᓪᓗᓂ ᒪᓕᖢᒍ ᑕᐃᒪᐃᓐᓂᕋᕐᓂᖓᓂᒃ. 
 

ᑐᒃᓯᕋᕐᑕᐅᔪᖅ ᓇᓗᓇᐃᕐᑕᐅᓯᒪᓂᖓ ᐱᔪᓐᓇᕐᓂᖃᑎᑕᐅᓂᐅᑉ 
 (2) ᑐᒃᓯᕋᖅᑕᐅᓗᓂ ᑭᐅᒋᐊᖅᑎᒧᑦ, ᑭᓇᑐᐃᓐᓇᖅ ᑐᓴᕐᑕᐅᔭᕆᐊᖃᕐᑐᓂᒃ ᑐᒃᓯᕋᖅᑐᖅ 
ᐊᑖᓂ ᑖᑦᓱᒪ ᐱᖁᔭᐅᑉ ᐊᔾᔨᖓᓂᒃ ᑐᓂᓯᔭᕆᐊᓕᒃ ᐅᖃᐅᓯᐅᔪᒥ ᐃᓚᒃᑲᓐᓂᖓᓂ (1) 
ᕿᒥᕐᕈᔭᐅᖁᓪᓗᒍ ᐱᓯᒪᔭᐅᖁᓪᓗᒍᓘᓐᓃᑦ ᑭᐅᒋᐊᖅᑎᒧᑦ. 
 
ᑐᒃᓯᕋᕐᑕᐅᔪᑦ ᒐᕙᒪᒃᑯᑦ ᑎᑎᖃᖁᑎᖏᓄᑦ ᑐᓴᕋᒃᓴᖏᓐᓄᑦᓘᓐᓃᑦ 
14. ᒪᓕᒡᓗᒍ ᐃᓚᖓ 12 ᐊᒻᒪᓗ 13, ᑐᓴᖅᑕᐅᒍᓐᓇᖅᑐᑦ ᐱᔪᓐᓇᐅᑏᑦ ᑐᓴᕋᑦᓴᓂᒃ ᐊᑖᓂ 
ᑕᑦᓱᒪ ᐱᖁᔭᐅᑉ 

(a) ᑭᒃᑯᑐᐃᓐᓈᖑᔪᓄᑦ ᑎᒥᖁᑎᒋᔭᐅᔪᖅ ᑭᐅᒋᐊᖃᕋᔭᖅᑐᖅ ᒪᓕᒡᓗᒋᑦ 
ᑐᒃᓯᕋᕈᑕᐅᔪᓂ; 

(b) ᑭᓇᑐᐃᓐᓇᖅ ᐱᓯᒪᔭᖃᖅᑐᖅ ᐊᐅᓚᑦᓯᔪᕐᓘᓐᓃᑦ ᖃᓄᑐᐃᓐᓇᖅ 
ᑎᑎᖃᖁᑎᒋᔭᐅᔪᓂᒃ ᑭᐅᒋᐊᖃᕋᔭᖅᑐᖅ ᒪᓕᒡᓗᒋᑦ ᑐᒃᓯᕋᕈᑕᐅᔪᓂ; 

(c) ᑭᒃᑯᑐᐃᓐᓇᕐᓄᑦ ᐃᓕᖓᓪᓗᓂ ᑎᒥᖁᑎᒋᔭᐅᔪᖅ ᑭᓇᑐᐃᓐᓇᕐᓘᓐᓃᑦ 
ᑭᐅᓚᖓᔪᖅ ᑐᒃᓯᕋᕈᑕᐅᔪᒧᑦ ᑐᓴᕈᑕᐅᔪᑕᐅᔪᒪᔪᒧᑦ ᐃᒪᓐᓇ ᖃᓄᑐᐃᓐᓇᖅ 
ᓇᓗᓇᐃᖅᑕᐅᔪᒃᑯᑦ ᑐᒃᓯᕋᕈᒻᒧᑦ, ᐃᓚᒋᔭᖃᕐᓗᓂ ᖃᓄᖅ ᑕᒪᒃᑯᐊ 
ᖃᐅᔨᒋᐊᕈᑕᐅᔪᓐᓇᕋᔭᕐᒪᖔᑕ ᐅᕝᕙᓘᓐᓃᑦ ᑭᐅᒋᐊᖃᖅᑑᑉ ᑭᖑᓂᖓᒍᑦ 
ᐊᑐᕈᓐᓇᖅᑕᖏᓐᓂᒃ ᖃᐅᔨᒃᑲᕈᓐᓇᕐᓂᖏᓪᓗ. 

 
ᐊᑦᔨᒌᖏᑎᓯᔭᕆᐊᖃᖏᓂᖅ 
15. ᑭᓇᑐᐃᓐᓇᖅ, ᐱᓕᕆᐊᖃᕐᑐᖅ ᐃᖅᑲᓇᐃᔭᖃᕐᑐᕐᓗ ᐅᓇ ᐱᖁᔭᖅ ᒪᓕᒃᓗᒍ, 
ᐊᔨᒌᖏᑎᑦᓯᖃᑕᕆᐊᖃᖏᓚᖅ ᑭᒃᑯᑐᐃᓐᓇᕐᓂᒃ ᐃᓄᒃᓂᒃ ᐊᑲᐅᖏᓕᐅᕐᑎᑦᓯᓗᓂᓘᓐᓃᑦ 
ᐊᑎᔨᒌᖏᑎᑦᓯᓂᖅ ᐊᑐᕐᓗᒍ ᑭᓇᑐᐃᓐᓇᕐᒧᑦ. 

ᑐᓴᒐᒃᓴᐅᔪᑦ ᓴᐳᒥᔭᐅᔭᕆᐊᖃᕐᓂᖏᑦ 
16. (1) ᑭᓯᐊᓂ ᐊᔪᖏᑎᑕᐅᒍᓂ ᐅᑯᐊ ᒪᓕᒃᓗᒋᑦ ᐱᖁᔭᐃᑦ, 

(a) ᑭᓇᑐᐃᓐᓇᖅ, ᐊᓯᖏᑦᓗ ᐃᖅᑲᓇᐃᔭᖅᑐᑦ ᐅᕙᓘᓐᓃᑦ ᑭᓇᑐᐃᓐᓇ 
ᐊᑕᓂᖃᕐᑐᖅ ᐆᒧᖓ ᐱᖁᔭᕐᒧᑦ ᐊᖏᖅᑎᑕᐅᓯᒪᔪᖅᓗ ᒪᓕᒃᓗᒍ 
ᐃᓚᖓᓃᑦᑐᖅ ᓈᓴᐅᑎᖓᑕ 7, ᕿᒥᕈᑎᑕᐅᔪᓐᓇᖏᓚᖅ 
ᑭᐅᔪᔨᑎᑕᐅᔪᓐᓇᕋᓂᓗ ᐅᓇ ᐱᖁᔭᖅ ᒪᓕᒃᓗᒍ ᑭᐅᒋᐊᕐᑎᐅᓂᐊᕐᓗᓂ 
ᐅᕙᓘᓐᓃᑦ ᐊᓯᐊ ᑭᓇᑐᐃᓐᓇᖅ; 

(b) ᑭᓇᑐᐃᓐᓇᖅ ᐊᖏᖅᑎᑕᐅᓯᒪᔪᖅ ᐃᓚᖓᓃᑦᑐᖅ ᓈᓴᐅᑎᖓ ᒪᓕᒃᓗᒍ 7 
ᓴᖅᑭᖅᓯᖃᑕᕆᐊᖃᖏᓚᖅ, ᐅᕙᓘᓐᓃᑦ ᖃᐅᔨᒪᓗᓂ 
ᓴᖅᑭᕐᓯᔭᕆᐊᖃᖏᓚᖅ ᖃᓄᑐᐃᓐᓇᖅ, ᑐᓴᕋᒃᓴᐅᔪᒥᒃ ᐅᓇ ᒪᓕᒃᓗᒍ 
ᐱᖁᔭᖅ ᑕᐃᒪᐃᑦᑐᒥᒃ ᐱᑦᔪᑎᖃᕐᑎᑦᓗᒍ ᑭᐅᔪᑕᐅᔪᒧᑦ ᖃᐅᔨᒪᓇᕐᑐᒧᑦ 
ᑭᐅᔪᓐᓇᕐᑐᒧᑦᓗ ᐅᕙᓘᓐᓃᑦ ᐊᓯᐊᓄᑦ ᑭᓇᑐᐃᓐᓇᕐᒧᑦ; ᐊᒻᒪ 

(c) ᑭᓇᑐᐃᓐᓇᖅ ᐊᐅᓚᑦᓯᖃᑕᐅᔪᖅ ᐅᕙᓘᓐᓃᑦ ᐱᑐᖃᕐᓄᑦ ᐃᓂᒋᔭᐅᓲᓄᑦ 
ᒐᕙᒪᒃᑯᑦᓗ ᑎᑎᖅᑲᑯᑎᖏᓐᓂᒃ ᐊᑐᖃᑕᕐᓂᕐᒧᑦ ᖃᐅᔨᓴᐃᔪᓐᓇᕐᓂᕐᒧᑦ, 
ᓴᖅᑮᔪᓐᓇᕐᓂᕐᒧᑦ, ᐅᕙᓘᓐᓃᑦ ᖃᐅᔨᒪᓗᓂ ᓴᖅᑮᒃᐸᑦ, ᖃᓄᐃᑐᑐᐃᓐᓇᕐᓂᒃ 
ᑐᓴᕋᒃᓴᐅᔪᓂ ᐅᕙᓃᑦᑐᓂᒃ ᐱᖁᔭᕐᒥ ᑭᐅᑦᔪᑕᐅᔪᖅ ᒪᓕᒃᓗᓂᐅᒃ 
ᖃᐅᔨᒪᓇᕐᑐᒥᒃ ᑭᐅᒋᐊᕐᑎᐅᔪᒧᑦ ᐅᕙᓘᓐᓃᑦ ᐊᓯᐊᓄᑦ ᑭᓇᑐᐃᓐᓇᕐᒧᑦ. 

 
ᐃᓚᐅᓐᖏᑦᑐᑦ ᐊᖏᐅᑎᖃᕐᑐᖃᕐᑎᑦᓗᒍ 
 (2) ᑖᓐᓇᐅᒐᓗᐊᕐᑎᑦᓗᒍ ᑎᑎᕋᕐᓯᒪᔪᐊ (1), ᑖᓐᓇ ᒥᓂᔅᑕ ᐱᔪᓐᓇᕐᓂᖃᕐᑎᑦᓯᔪᓐᓇᕐᐳᖅ 

(a) ᖃᓄᐃᑐᑐᐃᓐᓇᖅ ᑐᓴᕋᒃᓴᐅᔪᖅ ᐱᔭᐅᒃᐸᑦ ᐊᐅᓚᑕᐅᓂᖓᓄᑦ ᐱᖁᔭᐅᑉ 
ᓴᖅᑭᑕᐅᔪᓐᓇᕐᑐᖅ ᑐᓂᔭᐅᓗᓂ ᑭᒃᓕᓯᓂᐊᕐᑎᓄᑦ ᑲᓇᑕᒥ ᑖᓐᓇ ᐃᓚᖓᓂ 
ᓈᓴᐅᑎᓕᒃ ᐱᖁᔭᖓ ᒪᓕᒃᓗᒍ 10; ᐅᕝᕙᓘᓐᓃᑦ 

(b) ᐱᓗᐊᕐᑐᒥᒃ ᑐᓴᒐᒃᓴᐅᔪᒥᒃ ᐱᔭᐅᓯᒪᔪᒥᒃ ᐊᖏᐅᑕᐅᓯᒪᔪᒥᒃ ᐃᓚᖓᓂ 
ᓈᓴᐅᑎᓕᒃ 11 ᓴᖅᑭᑕᐅᔪᖃᕐᓂᐊᕐᑎᑦᓗᒍ ᓇᑦᓕᐊᓄᑐᐃᓐᓇᖅ 
ᐊᖏᐅᑕᐅᔪᒥᒃ. 

 
ᐊᓯᖏᑦ ᐃᓚᐅᓐᖏᑦᑐᑦ 
 (3) ᐊᑐᖏᑦᓗᒍ ᐃᓚᒃᑲᓐᓂᖓ ᑎᑎᕋᕐᓯᒪᔪᐊᓂ (1), ᑐᑭᒧᐊᒃᑎᑦᓯᔨᐅᔪᖅ 
ᓴᖅᑭᑕᐅᖁᔨᒍᓐᓇᕐᑐᖅ ᐅᑯᓂᖓ ᑐᓴᕋᒃᓴᐅᒧᓂᒃ, ᖃᓄᐃᑑᓂᖓᓗ ᑖᑦᓱᒪ ᐊᑐᕐᓗᒍ ᑐᓴᕋᒃᓴᐅᔫᑉ 
ᓴᖅᑭᓯᖃᑕᕈᓐᓇᕐᐳᖅ ᐃᒪᐃᑦᑐᓂᒃ: 

(a) ᑐᓴᕋᒃᓴᐃᑦ ᑲᑎᕐᓱᖅᑕᐅᓯᒪᔪᑦ ᑭᐅᒋᐊᕐᑎᐅᔪᒧᑦ ᑭᖑᖓᒍᑦᓗ ᓄᓇᕗᒥ 
ᑭᒃᓕᓯᓂᐊᕐᑎᓄᑦ ᑐᓂᔭᐅᔪᓐᓇᕐᓱᑎᒃ, ᐃᒪᓐᓇᐃᓪᓗᑎᒃ 
(i) ᑕᐃᒪᓐᓇᓴᐃᓐᓇᕐᑕᐅᖅ ᒪᐅᖓᑐᐃᓐᓈᕐᑎᑦᓯᑕᐃᓕᒪᓂᖅ 

ᓴᖅᑮᖃᑕᕐᓂᖅ ᑐᓴᒐᒃᓴᐅᔪᓂᒃ ᑲᑎᕐᓱᕐᑕᐅᓯᒪᔭᕆᐊᓕᒃ 
ᑭᐅᒋᐊᕐᑎᐅᔪᒧᑦ, ᐊᒻᒪ 

(ii) ᑕᒪᒃᑯᐊ ᒪᓕᒃᑕᐅᔭᕆᐊᓖᑦ 
ᒪᐅᖓᑐᐃᓐᓈᕐᑎᑦᓯᑕᐃᓕᔭᕆᐊᖃᕐᓂᕐᒧᑦ ᓴᖅᑭᑕᐅᖃᑕᕐᓂᐊᕐᑐᑦᓗ 
ᐊᖏᐅᑕᐅᓯᒪᔪᓐᓇᕐᑐᑦ ᑎᑎᖃᑎᒎᕐᓗᑎᒃ ᐊᑯᓐᖓᓐᓂ ᑖᒃᑯᐊ 
ᑭᐅᒋᐊᕐᑎᐅᑉ ᐊᒻᒪ ᑐᑭᒧᐊᒃᑎᑦᓯᔨᐅᑉ; 

(b) ᑐᓴᒐᒃᓴᖅ ᖃᓄᐃᑐᑐᐃᓐᓇᖅ ᐱᑦᔪᑎᖃᕐᑐᖅ ᑭᓇᑐᐃᓐᓇᕐᒥᒃ ᐅᕙᓘᓐᓃᑦ 
ᑭᓇᑐᐃᓐᓇᕐᒧᑦ ᓇᖕᒥᓂᖃᕐᑐᒧᑦ, ᑖᓐᓇ ᑕᐃᒪᐃᓐᓂᐊᕐᑎᑦᓗᒍ 
ᐊᖏᖅᑕᐅᓯᒪᔭᕆᐊᓕᒃ ᑎᑎᖃᑎᒍᑦ ᓴᖅᑭᑕᐅᓂᐊᕈᓂ; 

(c) ᑕᒪᒃᑯᐊᓗ ᑐᓴᕐᑕᐅᔭᕆᐊᖃᕐᑐᑦ ᑭᒃᑯᑐᐃᓐᓇᓕᒫᓄᑦ ᐊᓯᐊᓂᒃ ᐱᔭᐅᓯᒪᔪᑦ 
ᐅᕙᓘᓐᓃᑦ ᐊᓯᐊᓂᖓᕐᑐᑦ ᒪᓕᒐᕐᓂᒃ; 

(d) ᑐᓴᒐᒃᓴᐅᔪᓂ ᓇᓂᓂᖏᓐᓂ ᓇᓗᓇᐃᑯᓯᕐᑕᐅᓯᒪᔪᓂ 
ᑎᑎᕋᒃᑕᐅᓯᒪᔪᓂᒃᓘᓐᓃᑦ 
(i) ᐊᑎᖏᑦ, ᐅᖄᓚᐅᑎᖏᑕ ᓈᓴᐅᑎᖏᑦ ᓇᓃᓐᓂᖏᑦᓗ 

ᑲᑐᔨᖃᑎᒌᖑᔪᑦ, ᐱᓕᕆᕕᐅᔪᑦ, ᐊᐅᓚᑦᓯᕕᐅᔪᑦ ᐅᕙᓘᓐᓃᑦ 
ᑮᓇᐅᔭᓕᐅᕐᓂᒃᑯᑦ ᐱᕙᑦᓕᐊᑎᑦᓯᓂᒃᑯᑦ, ᐅᕙᓘᓐᓃᑦ 

(ii) ᑕᒪᒃᑯᐊ ᑭᓱᑐᐃᓐᓇᐃᑦ ᓴᖅᑭᑕᐅᖃᑕᕐᑐᑦ, ᓴᓇᔭᐅᖃᑕᕐᑐᑦ, 
ᐋᖅᑭᒃᓱᕐᑕᐅᖃᑕᕐᑐᑦ, ᐊᐅᓪᓚᕐᑎᑕᐅᖃᑕᕐᑐᑦ, ᑐᖅᑯᕐᑕᐅᓯᒪᖃᑕᕐᑐᑦ, 
ᓂᐅᕕᐅᑕᐅᔪᑦ ᓂᐅᕕᕐᑕᐅᔪᒃᓘᓐᓃᑦ, ᐅᕙᓘᓐᓃᑦ ᐱᔨᑦᓯᕋᕐᑕᐅᔪᑦ, 
ᐊᑕᐅᓯᐅᔪᒧᑦ ᑲᑐᔨᖃᑎᒌᒧᑦ, ᐱᓕᕆᕕᐅᔪᓄᑦ, ᐊᐅᓚᑦᓯᕕᐅᔪᓄᑦ 
ᐅᕙᓘᓐᓃᑦ ᓇᖕᒥᓂᖅ ᑮᓇᐅᔭᓕᐅᕋᓱᐊᕐᑐᓄᑦ. 

 
ᑭᐅᓂᖅ ᓇᓗᓇᐃᕐᓯᓂᐅᓐᖏᑐᖅ 
17. (1) ᐃᖅᑲᑐᒐᒃᓴᕈᕐᑎᑕᐅᔪᖃᕐᓂᐊᕐᑎᓗᒍ ᐅᓇ ᐱᖁᔭᖅ ᒪᓕᒃᓗᒍ, ᑭᐅᔭᐅᖃᑕᕆᐊᖃᕐᑐᑦ 
ᓄᓇᕗᒥ ᑭᒃᓕᓯᓂᐊᕐᑎᒃᑯᑦ ᐅᕙᓘᓐᓃᑦ ᑐᑭᒧᐊᒃᑎᑦᓯᔨᖓᑦ ᒪᓕᒃᑕᐅᓗᓂ ᐅᓇ ᐱᖁᔭᖅ 
ᑭᐅᔪᑎᖓᑕᓗ ᓇᓕᖅᑲᖓ ᐱᓯᒪᔭᐅᔭᕆᐊᓕᒃ ᑭᐅᔨᐅᔪᒧᑦ ᑖᓐᓇᓗ ᐊᑐᕐᑕᐅᔭᕆᐊᖃᖏᓚᖅ 
ᖃᐅᔨᒪᑦᔪᑕᐅᓗᓂ ᐊᐅᓚᑕᐅᓂᖃᕐᑎᑦᓗᒍ ᑕᒪᓐᓇ. 
 
ᓴᖅᑭᑕᐅᔪᓐᓇᕐᓂᐊᕐᑐᔭᖏᑐᑦ 

(2) ᑭᓇᑐᐃᓐᓇᖅ ᐊᖏᖅᑎᑕᐅᓯᒪᔪᖅ ᓈᓴᐅᑎᖓᑕ ᐃᓚᖓᓂ 7 
ᐅᓂᖄᕐᑎᑕᐅᔭᕆᐊᖃᖏᓚᖅ ᐅᖃᐅᓯᒃᑯᑦ ᑎᑎᖅᑲᑎᒍᑦᓘᓐᓃᑦ ᓇᓗᓇᐃᑯᑕᓂᒃ 
ᑭᐅᑎᑕᐅᓇᓱᐊᕆᐊᖃᖏᓚᖅ, ᑖᓐᓇ ᐱᑦᔪᑎᒋᑦᓗᒍ ᑐᓴᕋᒃᓴᐅᔪᖅ ᐱᔾᔪᑎᖃᕐᓗᓂ ᑐᓴᒐᒃᓴᐅᔪᓂᒃ 
ᑎᑎᕋᖅᓯᒪᔭᐅᔪᓂᒃ ᐃᓚᒃᑲᓐᓂᖓᓂ (1). 
 
ᐊᑐᖅᑎᑕᐅᓂᖓ 

(3) ᐃᓚᒃᑲᓐᓂᖓᓂ ᓈᓴᐅᑎᖓᓂ (1) ᐊᒻᒪ (2) ᐃᓕᖓᕘᒃ ᑕᒪᒃᑯᐊ ᑐᓴᒐᒃᓴᐃᑦ 
ᓴᖅᑭᑕᐅᔭᕆᐊᖃᖏᓐᓂᖏᓐᓂᒃ ᐅᕙᓂ ᐱᖁᔭᕐᒥ, ᑖᓐᓇ ᓴᖅᑭᑕᐅᔪᓐᓇᕐᒪᑦ ᑭᓯᐊᓂ 
ᐱᔪᓐᓇᕐᓂᖃᕐᓂᒃᑯᑦ ᑎᑎᕋᕐᓯᒪᔪᖓᑕ ᐃᓚᖓᓂ 16(2) ᐅᕙᓘᓐᓃᑦ (3) 
 
ᓇᓗᓇᐃᕐᓯᓂᖅ ᑭᒃᓕᓯᓂᐊᕐᓂᕐᒧᑦ ᑐᓴᒐᒃᓴᐅᔪᓂᒃ 
18. ᓇᓗᓇᐃᒃᑯᑕᕐᒥᒃ ᐋᖅᑭᒃᑕᐅᔪᒥᒃ ᐅᓇ ᐱᖁᔭᖅ ᒪᓕᕐᓗᒍ ᐊᑎᓕᐅᕐᑕᐅᓯᒪᔭᕆᐊᖃᕐᑐᖅ 
ᑐᑭᒧᐊᒃᑎᑦᓯᔨᒧᑦ ᓇᓗᓇᐃᕐᑕᐅᓯᒪᒃᐸᑦ ᑐᓴᕐᑕᐅᔭᕆᐊᖃᕐᑐᓄᑦ ᐅᕙᓘᓐᓃᑦ ᑲᑎᕐᓱᕐᑕᐅᓯᒪᔪᓂᒃ ᐊᒻᒪ, 
ᐊᑐᕐᑕᐅᔪᓐᓇᕐᐸᑦ ᖃᐅᔨᒪᑦᔪᑕᐅᓂᐊᕐᓗᓂ, ᓇᓗᓇᐃᕈᑕᐅᕐᐸᑦ ᓄᓇᕗᒥ ᑭᒃᓕᓯᓂᐊᕐᓂᕐᒧᑦ 
ᓇᑦᓕᐊᒎᕐᓯᒪᓂᖓᓄᑦ ᑖᓐᓇ ᑕᒪᑐᒧᖓ ᓇᓗᓇᐃᕐᓯᔪᑕᐅᓂᐊᕐᐳᖅ. 

ᖃᐅᔨᓴᕐᑕᐅᓂᖏᑦ ᑐᓴᐅᒪᓂᒃᑯᑦ ᐊᒻᒪ ᒪᓂᕿᔭᕆᐊᖃᖏᑐᓄᑦ ᑲᒥᓯᓇᐅᔪᖅ 
 
ᑎᑎᖃᑎᒎᕐᑎᑦᓯᖃᑕᕐᓂᕐᒧᑦ ᖃᐅᔨᓴᕐᑕᐅᓂᐊᕐᑐᓂᒃ 
19. (1) ᑭᓇᑐᐃᓐᓇᖅ ᐃᓱᒫᓗᒋᔭᖃᕐᑐᖅ ᓯᖁᒥᑦᓯᑐᐃᓐᓇᕆᐊᖃᕐᓂᕐᒧᑦ ᒪᓕᒃᑕᐅᔪᒃᓴᓂᒃ 
ᐃᓚᖓᓂ ᑎᑎᕋᕐᓯᒪᔪᒥ 9 13ᒧᑦ ᐅᕝᕙᓘᓐᓃᑦ ᐃᓚᖓ 16ᒧᑦ, ᑎᑎᖃᑎᒎᕐᑎᓯᖃᑕᕈᓐᓇᕐᑐᖅ 
ᖃᐅᔨᓴᕐᑕᐅᓂᐊᕐᑐᓂᒃ ᐱᖃᑎᖃᕐᓗᓂ ᑐᓴᕐᑕᐅᔭᕆᐊᓕᒃᓄᑦ ᒫᓂᑐᐃᓐᓈᕐᑎᑦᓯᔭᕆᐊᖃᖏᓐᓂᕐᒧᑦ 
ᑲᒥᓴᓇᒋᔭᖓᓂᒃ ᐅᑉᓗᐃᑦ 30 ᐃᓗᐊᓐᓂ ᐱᕕᒃᓴᖃᕈᓐᓇᕐᓱᓂ ᒪᓕᒃᑕᐅᔭᕆᐊᓕᒃᓂᒃ 
ᓯᖁᒥᓯᔪᖃᕐᓱᕆᓯᓕᕈᓂ. 
 
ᑐᓴᕐᑕᐅᔭᕆᐊᓕᒃᓄᑦ ᒪᓂᑐᐃᓐᓈᕐᑎᑦᓯᔭᕆᐊᖃᖏᓐᓂᕐᒧᑦᓗ ᑲᒥᓴᓇᐅᔪᖅ ᐃᒪᓐᓇᐃᓕᐅᕈᓐᓇᕐᑐᖅ  

(2) ᒪᓕᒃᑕᐅᔭᕆᐊᖃᕐᑐᓂᒃ ᓯᖁᒥᑦᓯᔪᖃᕐᑐᕆᔭᐅᒃᐸᑦ ᐃᓚᖓᓐᓂ ᑎᑎᕋᕐᓯᒪᔪᒥ 9 13ᒧᑦ 
ᐅᕝᕙᓘᓐᓃᑦ ᐃᓚᖓ 16ᒧᑦ ᖃᐅᔨᔭᐅᒃᐸᑦᓗ ᑐᓴᕐᑕᐅᔭᕆᐊᓕᒃᓄᑦ 
ᒫᓂᑐᐃᓐᓈᕐᑎᑦᓯᔭᕆᐊᖃᖏᓐᓂᕐᒧᑦ ᑲᒥᓴᓇᖓ ᐊᓯᖏᓐᓃᑐᓂᒃ ᑎᑎᕋᕐᓯᒪᔪᓂ (1), ᑖᓐᓇ 
ᑲᒥᓴᓇᒋᔭᐅᔪᖅ ᑕᒪᑐᒧᖓ ᖃᐅᔨᓴᕆᐊᓕᒃ. 
 
ᖃᐅᔨᒃᑲᐃᖃᑕᕐᓂᕐᒧᑦ 

(3) ᖃᐅᔨᔭᐅᒃᐸᑦᓗ ᑐᓴᕐᑕᐅᔭᕆᐊᓕᒃᓄᑦ ᒫᓂᑐᐃᓐᓈᕐᑎᑦᓯᔭᕆᐊᖃᖏᓐᓂᕐᒧᑦ ᑲᒥᓴᓇᖓ 
ᖃᐅᔨᒃᑲᐃᓇᔭᕐᐳᖅ ᑭᓇᑐᐃᓐᓇᕐᒥᒃ ᑎᒥᐅᔪᒥᒃᓘᓐᓃᑦ ᐊᓯᕈᐃᔪᖃᕐᓂᕐᐸᑦ ᐃᓚᖓᓐᓂ ᑎᑎᕋᕐᓯᒪᔪᒥ 
9 13ᒧᑦ ᐅᕝᕙᓘᓐᓃᑦ ᐃᓚᖓ 16ᒧᑦ ᖃᐅᔨᓴᕐᑕᐅᔭᕇᑐᐊᕐᐸᑦ. 
 
ᖃᐅᔨᓴᖃᑕᕐᓂᕐᒧᑦ 

(4) ᐊᓯᐊᑎᒎᕐᑐᓕᒫᑦ ᑎᑎᕋᕐᓯᒪᔪᖓᓂ ᐅᕙᓂ, ᑎᑎᕋᕐᓯᒪᔪᖏᓐᓂ 30 32ᒧᑦ ᐊᒻᒪ 34 
39ᒧᑦ ᑕᕙᓂ ᑐᓴᒐᒃᓴᓂᒃ ᐱᔪᓐᓇᕐᓂᕐᒧᑦ ᓴᐳᑦᔭᐅᒪᓂᖓᓂᒃᓗ ᒫᓂᕿᑎᓯᔭᕆᐊᖃᖏᓐᓂᕐᒧᑦ 
ᐱᖁᔭᖓᒍᑦ ᐊᐅᓚᑦᓯᔨᐅᖃᑕᕐᓂᐊᕐᐳᑦ ᖃᐅᔨᓴᕐᑕᐅᔭᕆᐊᓕᒃᓂᒃ ᐅᕙᓂ. 
 
ᓱᓕᔪᕐᓇᕆᐊᖃᕐᓂᖏᑦ  

(5) ᐅᕙᓂ ᐃᓚᖓᓂ ᖃᐅᔨᓴᕐᑕᐅᔪᖃᕐᓂᐊᕐᑎᑦᓗᒍ, ᑖᓐᓇ ᐊᖏᐅᑕᐅᓯᒪᕗᖅ ᑕᒪᒃᑮᒃᓄᑦ 
ᓴᖅᑭᖅᓯᔪᖃᕐᓂᐊᕐᑎᑦᓗᒍ ᑭᓇᑐᐃᓐᓇᕐᒧᑦ ᐃᓕᖓᔪᓂᒃ ᑐᓴᕐᑕᐅᓂᐊᕐᑐᓂᒃ 
ᓄᖃᕐᑎᑕᐅᓂᐊᕐᑎᑦᓗᒍᓘᓐᓃᑦ ᐊᖏᖅᑕᐅᓯᒪᔭᕆᐊᓕᒃ ᐱᖁᔭᑎᒎᕐᑐᒃᑯᑦ. 
 

ᐱᕋᔭᐃᓂᕐᒧᑦ ᐊᑭᓖᔭᕆᐊᖃᕐᑎᑕᐅᔪᓐᓇᕐᓂᕐᒧᑦᓗ 
 
ᒪᓕᒃᑕᐅᔭᕆᐊᓖᑦ ᒪᓕᒃᑕᐅᖏᐸᑕ 
20. ᑕᒪᒃᑯᐊ ᑭᒃᑯᑐᐃᓐᓇᓕᒫᑦ ᑎᒍᒥᐊᕐᑎᒋᔭᐅᔪᑦ ᐊᐅᓚᑦᓯᔨᐅᔪᑦᓘᓐᓃᑦ ᑎᒥᐅᔪᓂ ᑖᒃᑯᐊ 
ᓇᑦᓕᐊᑐᐃᓐᓇᖅ ᒪᓕᒋᐊᖃᕐᑕᒥᓂᒃ ᒪᓕᒍᓐᓇᐃᕐᓂᕐᐸᑕ ᑎᑎᕋᕐᓯᒪᔪᖓᑕ ᐃᓚᖓᓂᒃ 14 
ᓇᓗᓇᐃᕐᐳᖅ ᑖᓐᓇ ᐸᓯᔭᒃᓴᐅᓕᕐᑐᖅ ᒪᓕᖏᓐᓂᕐᒥᓄᑦ ᐊᑭᓖᑦᑕᐅᔪᓐᓇᕐᓗᓂᓗ ᐅᖓᑖᓅᖏᑦᑐᖅ 
$5,000. 

ᐱᓂᕐᓗᒃᓂᖅ ᐱᑦᔪᑎᖃᕐᑐᓂᒃ ᑐᓴᕐᑕᐅᔭᕆᐊᖃᕐᑐᓄᑦ 
21. ᑭᓇᑐᐃᓐᓇᖅ ᐸᓯᔭᒃᓴᐅᕗᖅ ᐱᓂᕐᓗᒃᓂᒃᑯᑦ ᐊᑭᓖᑎᑕᐅᔪᓐᓇᕐᓱᓂᓗ ᐅᖓᑖᓄᐊᖏᑐᒥᒃ 
$5,000 ᐱᓂᕐᓗᒃᑐᖃᕐᓂᕐᐸᑦ ᑎᑎᖃᖓᓕᒃ 16(1)(a), (b) ᐅᕙᓘᓐᓃᑦ (c) ᐅᕙᓘᓐᓃᑦ 
ᑭᓇᑐᐃᓐᓇᖅ, ᐱᖁᔭᑎᒍᑦ ᐊᖏᖅᑎᑕᐅᓯᒪᓕᕐᓗᓂ ᒪᓕᒃᑕᐅᔭᕆᐊᖃᕐᑐᓂ ᐃᓚᖓᓂ ᑎᑎᕋᕐᓯᒪᔪᐊᑕ 
7, 

(a) ᐱᔮᕆᓗᓂ ᓱᓕᖏᑐᒥᒃ ᖃᐅᔨᒃᑲᐃᔪᑎᖃᕐᐸᑦ ᐅᖃᐅᑎᓯᖃᕐᐸᑦᓘᓐᓃᑦ 
ᑭᐅᑦᔪᑎᖃᕐᐸᑦᓘᓐᓃᑦ ᐱᓕᕆᐊᒥᓄᑦ ᐅᕙᓂ ᐱᖁᔭᕐᒥ; 

(b) ᓱᓕᖏᑐᒥᒃ ᐱᓇᓱᐊᒐᖃᕐᓂᕋᕐᐸᑦ ᐅᕙᓘᓐᓃᑦ ᐱᔪᓐᓇᕐᓂᐅᔪᑦ ᐅᕙᓂ 
ᐱᖁᔭᒥ ᐊᑐᕐᐸᒋ, ᓱᓇᑐᐃᓐᓇᕐᒥᒃᓘᓐᓃᑦ ᑐᓴᕐᑕᐅᔭᕆᐊᓕᒃᒥᒃ ᐱᓇᓱᐊᕐᐸᑦ 
ᑖᓐᓇ ᑭᓇᑐᐃᓐᓇᖅ ᐱᔪᓐᓇᐅᑎᖃᖏᑦᓗᓂ; 

(c) ᐱᔮᕇᓗᓂ ᑭᓇᑐᐃᓐᓇᕐᒥᒃ ᖃᐅᔨᒃᑲᐃᒃᐸᑦ ᐱᓯᒪᔭᕆᐊᖃᖏᑕᒥᓂᒃ 
ᐱᓯᒪᓗᓂ ᐅᕙᓂ ᐱᖁᔭᖅ ᒪᓕᒃᓗᒍ, ᑐᓴᒐᒃᓴᐅᔪᒥᒃ ᐱᓯᒪᓂᕐᐸᑦ 
ᐃᖅᑲᓇᐃᔮᓂ ᐊᑐᕐᓗᓂᐅᒃ  ᐅᕙᓂ ᐱᖁᔭᒥ, ᐊᒃᑐᐃᓂᖃᕈᓐᓇᕐᑐᒥᒃ 
ᐊᐅᓚᑕᐅᔪᒥᒃᓘᓐᓃᑦ ᐅᕙᓂ ᐱᖁᔭᒥ, ᐊᒃᑐᐃᓂᖃᕐᓂᐊᕐᐸᑦ 
ᐊᑭᒋᓗᐊᕐᑕᖏᓐᓂᒃ ᑮᓇᐅᔭᐃᑦ, ᑮᓇᐅᔭᓕᐅᕈᑕᐅᔪᓐᓇᕐᑐᑦᓗ ᐅᕙᓘᓐᓃᑦ 
ᑭᓱᑐᐃᓐᓇᐃᑦ ᐊᑦᓱᖏᖅᑕᐅᒪᔪᒃ, ᑭᓱᑐᐃᓐᓇᕐᒧᑦ ᒪᓕᒐᓕᐊᖑᓯᒪᔪᒧᑦ; 
ᐅᕙᓘᓐᓃᑦ  

(d) ᐊᑐᕐᓂᕐᐸᑦ ᑐᓴᒐᒃᓴᒥᒃ ᐅᖃᐅᓯᕆᔭᐅᓯᒪᔪᒥᒃ ᑎᑎᖃᖓᓂ (ᑕ)ᖓᓂ, 
ᐱᑦᔪᑎᖃᕐᑐᓂᒃ ᑮᓇᐅᔭᓕᐅᕈᑕᐅᔪᓐᓇᕐᑐᓂᒃ, ᑮᓇᐅᔭᓂᒃᓘᓐᓃᑦ ᐅᕙᓘᓐᓃᑦ 
ᐊᑦᓱᖏᖅᑕᐅᓯᒪᔪᓂᒃ, ᑭᓱᑐᐃᓐᓇᕐᒧᑦ ᒪᓕᒐᓕᐊᖑᓯᒪᔪᒧᑦ. 

 
ᓱᓕᓐᖏᑐᒥᒃ ᑭᒐᕐᑐᐃᓂᕋᕐᓂᖅ 
22. ᑭᓇᑐᐃᓐᓇᖅ ᓱᓕᓐᖏᑎᑦᓗᒍ ᑭᒐᕐᑐᐃᓐᓂᕋᕐᑐᖅ ᑐᒃᓯᕋᕐᑐᖅᓘᓐᓃᑦ 
ᐱᔪᓐᓇᐅᑎᒋᓂᕋᕐᓗᓂᐅᒃ ᐅᓇ ᐱᖁᔭᖅ, ᐅᕙᓘᓐᓃᑦ ᑎᓕᔭᐅᓯᒪᓂᕋᕐᑐᖅ ᒥᓂᔅᑕᒧᑦ ᐅᕙᓘᓐᓃᑦ 
ᑐᑯᒧᐊᒃᑎᓯᔨᒧᑦ, ᐸᓯᔭᒃᓴᐅᕗᖅ ᐱᓂᕐᓗᒃᓂᕐᒧᑦ ᐊᑭᓖᑎᑕᐅᔪᓐᓇᕐᐳᖅ ᐅᖓᑖᓄᐊᖏᑐᒥᒃ $5,000. 
 
ᒥᓂᔅᑕᒧᑦ ᐊᖏᖅᑕᐅᔭᕆᐊᓖᑦ 
23. ᖃᓄᑐᐃᓐᓇᖅ ᐃᖅᑲᖅᑐᐃᑎᑦᑎᓂᖅ ᐱᒋᐊᖅᑕᐅᔪᖃᕐᓂᐊᙱᑦᑐᖅ ᐊᑖᓂ ᐃᓚᖓᑦ 20-ᒥᑦ 
22-ᒧᑦ ᒥᓂᔅᑕᒧᑦ ᐊᖏᖅᑕᐅᖄᕋᓂ. 
 

ᐊᑐᐊᒐᖏᑦ 
 

ᐊᑐᐊᒐᖏᑦ 
24. ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᐱᒋᐊᖁᔾᔭᐅᓪᓗᓂ ᒥᓂᔅᑕᒧᑦ ᐊᑐᐊᒐᓕᐅᕈᓐᓇᖅᑐᖅ 

(a) ᐱᒋᐊᖅᑎᑦᑎᖁᔭᐅᓗᓂ ᑕᒪᓐᓇ ᐱᖁᔭᖅ ᐱᔾᔪᑎᒋᓪᓗᒍ, ᐊᑐᐊᒐᕐᒥᒃ, 
ᖃᓄᖅ ᐊᐅᓚᑕᐅᔭᕆᐊᖃᖅᑐᒥᒃ, ᐋᖅᑭᒃᓯᒪᖁᔨᒍᑕᐅᔪᒥᒃ ᖃᓄᑐᐃᓐᓇᕐᓗ 
ᐊᑐᓕᖅᑎᑕᐅᖁᔭᐅᔪᒥᒃ; ᐊᒻᒪ 

(b) ᐱᔾᔪᑎᖃᖅᑐᒥᒃ ᖃᓄᐃᓐᓇᖅ ᑲᒥᓯᓇᒋᔭᐅᔪᖅ, ᐱᒋᐊᖅᑕᐅᖁᔭᐅᓪᓗᓂ 
ᒥᓂᔅᑕᒧᑦ, ᐊᑐᖁᒐᔭᖅᑕᖓᓂᒃ ᐱᖁᓇᔭᖅᑕᖓᓂᒡᓘᓐᓃᑦ ᑕᒪᓐᓇ ᐱᖁᔭᖅ 
ᒪᓕᒃᑕᐅᓂᖓᓄᑦ. 

ᐊᐅᓚᑕᐅᓂᖏᑦ 
 

ᐊᖏᐅᑕᐅᔪᑦ ᐱᖁᔭᖑᕐᑐᖃᓚᐅᕐᑎᓐᓇᒍ 
25. ᑕᒪᓐᓇ ᐱᖁᔭᖅ ᐊᑐᖅᑕᐅᙱᑦᑐᖅ ᑐᓴᐅᒪᖃᑦᑕᐅᑎᓂᕐᒧᑦ ᐅᕝᕙᓘᓐᓃᑦ ᓚᐃᓴᖃᕐᓂᕐᒧᑦ 
ᐊᖏᕈᑎᓂᒃ ᓯᕗᓂᐊᒍᑦ ᐋᖅᑭᒃᑕᐅᓚᐅᖅᑐᑦ ᑖᔅᓱᒪ ᐱᖁᔭᐅ ᐊᑐᓕᖅᑎᑕᐅᓂᖓᓂᒃ. 

 
ᐱᒻᒪᕆᐊᓗᐃᑦ ᐋᖅᑭᒋᐊᕈᑕᐅᔪᑦ 

 
ᑐᓴᒐᒃᓴᓂᒃ ᑕᑯᔪᓐᓇᕐᓂᕐᒧᑦ ᐊᒻᒪᓗ ᓴᐳᒻᒥᔭᐅᔾᔪᑎᖏᓐᓂᒃ ᐃᒻᒥᒃᑰᖅᑐᑦ ᑲᙳᓇᖅᑐᑦ ᐱᖁᔭᖅ 

 
26. (1) ᑐᓴᒐᒃᓴᓂᒃ ᑕᑯᔪᓐᓇᕐᓂᕐᒧᑦ ᐊᒻᒪᓗ ᓴᐳᒻᒥᔭᐅᔾᔪᑎᖏᓐᓂᒃ ᐃᒻᒥᒃᑰᖅᑐᑦ 
ᑲᙳᓇᖅᑐᑦ ᐱᖁᔭᖅ ᐋᖅᑭᒋᐊᖅᑕᐅᕗᖅ ᑖᑦᓱᒧᖓ ᐃᓚᖓᓐᓄᑦ. 

 
(2) ᐃᓚᖓ 40 ᐋᖅᑭᒋᐊᖅᑕᐅᔪᖅ ᐲᖅᑕᐅᓪᓗᓂ ᐅᖃᐅᓯᖅ "ᐅᕝᕙᓘᓐᓃᑦ" ᐃᓱᐊᓂ 

ᑎᑎᕋᖅᓯᒪᓂᖓ (b), ᐲᖅᑕᐅᓪᓗᓂ ᐃᓱᓕᔾᔪᑎᖓ ᑎᑎᖅᑲᖅ ᐃᓱᐊᓂ ᑎᑎᕋᖅᓯᒪᔪᑉ (c) 
ᐊᒻᒪᓗ ᐃᓇᖏᖅᑕᐅᓪᓗᓂ "; ᐅᕝᕙᓘᓐᓃᑦ", ᐊᒻᒪᓗ ᐃᓚᔭᐅᓪᓗᑎᒃ ᒪᑯᐊ ᑭᖑᓂᖓᒍᑦ 
ᑎᑎᕋᖅᓯᒪᓂᐅᑉ (c): 
 

(d) ᑲᑎᖅᓱᖅᑕᐅᓂᖏᑦ ᖃᐅᔨᒪᔭᐅᔪᒃᓴᑦ ᖃᐅᔨᓴᕈᑎᒃᓴᐅᔪᓄᑦ ᐅᕝᕙᓘᓐᓃᑦ 
ᑭᒡᓕᓯᓂᐊᕐᓂᕐᒧᑦ ᐱᒍᓐᓇᕐᕕᖃᖅᑎᑕᐅᕗᑦ ᐊᑖᓂ ᑭᒡᓕᓯᓂᐊᕐᓂᕐᒧᑦ 
ᐱᖁᔭᐅᑉ. 

 
(3) ᐃᓚᒃᑲᓐᓂᖓ 61(1) ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ "ᐱᖁᔭᖅ" ᐊᒻᒪᓗ 

ᐃᓇᖏᖅᑕᐅᓪᓗᓂ ᐆᒧᖓ "ᐱᖁᔭᖅ ᐊᒻᒪᓗ ᐊᓯᖏᓐᓂᒃ ᓴᓇᐅᒐᐅᔪᓂᒃ ᖃᓄᑐᐃᓐᓇᕐᓗ 
ᐱᔭᐅᔪᒃᓴᓂᒃ ᐱᔭᐅᔭᕆᐊᖃᖃᑦᑕᖅᑐᓂᒃ ᒪᓕᒃᑕᐅᓪᓗᑎᒃ ᐊᓯᖏᑦ ᒪᓕᒐᐃᑦ." 

